
EIGHTH LEGISLATIVE ASSEMBLY OF MIZORAM
(FOURTH SESSION)

LIST OF BUSINESS

FOR THIRD SITTING ON THURSDAY, THE 21st NOVEMBER,
2019
(Time 10:30 A.M. to 1:00 P.M. and 2:00 P.M. to 4:00 P.M.)

QUESTIONS
Questions entered in separate list to be asked and
oral answers given.

LAYING OF PAPERS
Pu ZORAMTHANGA, Hon’ble Chief Minister to lay on
the Table of the House a copy each of the following :

i) Report of the Comptroller and Auditor General of
India on Social, General, Economic and Revenue
Sectors for the year ended March 2018 Government
of Mizoram.

ii)  State Finances Audit Report of the Comptroller and
Auditor General of India for the year ended 31
March 2018 Government of Mizoram.

iii)  Annual Technical Inspection Report on Rural Local
Bodies and Urban Local Body for the year ended 31
March 2017 Government of Mizoram.

iv)  13th Annual Report 2018-2019 (1st April 2018 — 31st
March 2019) Right to Information Mizoram
Information Commission.

Pu LALCHAMLIANA, Minister to lay on the Table of the
House a copy of the Mizoram Fire & Emergency Services
(Superintendence & Control of the Fire Force & Fire Safety
& Prevention) Rules, 2019.

Pu K. LALRINLIANA, Minister to lay on the Table of the
House a copy the Mizoram Fisheries Rules, 2019
Department of Fisheries, Government of Mizoram.

Pu ROBERT ROMAWIA ROYTE, Minister to lay on the
Table of the House a copy the Mizoram Sports Policy,
2019 Department of Sports & Youth Services,
Government of Mizoram.

LEGISLATIVE BUSINESS
Bills for introduction, consideration and passing

Pu TAWNLUIA, Hon’ble Deputy Chief Minister to beg
leave of the House to introduce “The Mizoram
Municipalities (Amendment) Bill, 2019.”

ALSO
to introduce the Bill
to move that the Bill be taken into consideration
AND
to move that the Bill be passed.

Pu TJ. LALNUNTLUANGA, Minister to beg leave of the
House to introduce “The Mizoram Salaries, Allowances

and Pension of Member of the Legislative Assembly
(Amendment) Bill, 2019.”

ALSO
to introduce the Bill
to move that the Bill be taken into consideration
AND
to move that the Bill be passed.

Pu TJ. LALNUNTLUANGA, Minister to beg leave of the
House to introduce “The Mizoram Salaries and Allowances
of Minister (Amendment) Bill, 2019.”

ALSO
to introduce the Bill
to move that the Bill be taken into consideration
AND
to move that the Bill be passed.

Pu TJ. LALNUNTLUANGA, Minister to beg leave of the
House to introduce “The Mizoram Salaries and Allowances
of Speaker and the Deputy Speaker (Amendment) Bill,
2019.”

ALSO

to introduce the Bill

to move that the Bill be taken into consideration

AND

to move that the Bill be passed.

Pu TJ. LALNUNTLUANGA, Minister to beg leave of the
House to introduce “The Mizoram Salaries and Allowances
of the Government Chief Whip and the Deputy
Government Chief Whip (Amendment) Bill, 2019.”

ALSO
to introduce the Bill
to move that the Bill be taken into consideration
AND
to move that the Bill be passed.

S.R. ZOKHUMA
Commissioner & Secretary

SPEAKER :  Finna In chu sak a ni a, Hriatthiamnain tihngheh a ni.
Thufingte 24:3

Zawhna leh chhanna kan la nghal ang a. Starred Question No. 41 na
zawt turin member zahawm tak Pu C. Lalsawivunga ka sawm e.

Pu C. LALSAWIVUNGA : Pu Speaker, ka lawm e. Land Revenue &
Settlement Department changtu Minister zahawm tak chhan atana ka
zawhnate chu —

(a) AR ram chhunga mimal LSC neite hian an LSC sorkara surrender

engzatnge awm tawh?
(b) Heng mimal LSC neite hian sorkarah tax an pe em?

(c)  Bengal Eastern Frontier Regulation, 1875 hi Mizoram ramri atana ni
8.7.2019 Cabinet Meeting in a lo pawm tawh angin Mizoram sorkar in
1875 tlawhchhan hian official map siam a tum em?

(d) 2019 Chapchar Kut hmannaa Chief Minister zahawm takin May thla
hnu lam atang chuan AR Lammual leh a chhehvel hi “Mizote ta a ni
tawh ang” tia a sawi ang hian Mizote ta a ni tawh em tih ka zawt e.

SPEAKER : Chhang turin a changtu Minister zahawm tak Pu

Lalruatkima ilo sawm ang.

Pu LALRUATKIMA, MINISTER : Pu Speaker, member zahawm
tak Pu C. Lalsawivunga zawhna chhannate chu —

(a) Mi 9 (pakua) in an surrender tawh a. Chungte chu — (1) Lalnunmawii,
Baktawng (2) Lalzarliana, Bawngkawn South (3) Thanpari, Khatla (4)
Dr. Sangzuala, Zarkawt (5) Rochhunga Ralte, Electric Veng (6)
Lalhuthanga, Dawrpui Vengthar (7) Lalbiakliana, Chhinga Veng (8)
K.Sangnghaki, Bethlehem (9) V. Thlanga, Bethlehem.

(b) A thenin an pe a mahse a tam zawkin an la pe lo.

(©) Tun dinhmunah Mizoram sorkar 1875 tlawhchhan hian Official Map
siam tumna a nei hrih lo.

(d)  Assam Rifles hian Zokhawsanga an hmun tur contractor hnen atangin
an la dawn fel loh avangin Assam Rifles Lammual leh a chhehvel hi
Mizoram kutah dah a la ni lo, tih kha a chhanna a ni e.

SPEAKER : Zawhbelhna, member zahawm tak Pu Lalduhoma,
sawm ila, kan duh sak deuh ang e.

Pu LALDUHOMA : Pu Speaker, hei hi niminpiaha member
zahawm tak Pu Zodintluanga zawhna kan Home Ministerin a chhanna kha a
ni a. Hetah hian kan sorkar hian ramri pahnih a pawm thu a inziak a. Pakhat
chu 1875 a ni a, pakhat leh chu 1933 a ni. hei hi a awmzia min hrilhfiah se ka
duh a ni. 1875 kan pawm chuan 1933 hi kan pawm thei lo. 1933 pawm chuan
1875 hi a pawm tur a ni bawk lo. Engtinnge kan sorkar hian ramri pahnih hi a
pawm kawp theih? Kan duh loh em em 1933 an pawmna hi ti hian ziakin
document a awm a, hei hi Assam sorkar hian hmu se a va pawi dawn em! Kan

sorkar hi engtinnge a awm, a va mumal lo ve ka ti a ni.

Tin, a dawt lehah chuan kan Chief Minister zahawm takin ramri
chinfel dan thuruk a hriat kha Home Minister in a hriatpui loh thu nimin piah
khan he floor-ah hian a sawi a. Kan Revenue Minister tal hian a hriatpui em
tih kha ka zawt duh a. An hriatpui lo a nih chuan an va inring awm lo ve?

Tin, a dawt lehah chuan kan CM-in ramri chinfel dan a hriat hi engtika

hman atan nge a tih? Tun hi a hun a ni tawh lo em ni tih ka zawt a ni.
SPEAKER : Member zahawm tak Dr. Vanlaltanpuia.

Dr. VANLALTANPUIA :Pu Speaker, ka lawm e. Hon’ble Minister Land
Revenue & Settlement zawhbelhna ka pek duh chu -

Pukpui sipai hmun, sipaiin an luah 1986-a an chhuahsan tawh ram a
portion thenkhat hi Indian Air Force ten tunah hian acquire an tum mek a.
Chu chu rambuai tuar nasa ber khua Pu Laldenga khuate an lo ni a, vawi tam
tak hal an tawk a, an tuar nasa em em kha a ni a. Tunah hian a khaw mipuite
khan duh lohna kawngte pawh an zawh a. Tin, a buaithlak em em na chu hei
hi acquisition hi han ti fel sela, an danah chuan heng Air Force te hian an ram
luah chin atanga metre 100-ah khan, civil activity remtihlohna a lo awm nghal

pang a. Amaherawhchu, court thu te a lo chhuak a, tikhan tunah hian luah thei
tur ang deuh thawthangin a lo awm chho a. Amaherawhchu, mipuite hian an
duh lo em em mai bawk si a. Chulai chu Contempt of Court te pawh kha file a
lo ni hial tawh a. Hei hi a serious khawpin ka ring a, he House zahawm takah
pawh hian han sawi chhuah ka duh a. Chu chu kan Minister hian engtinnge
kalpui zel a tum le tih hi ka zawhna a ni e.

SPEAKER : Zawhna neitu member zahawm tak Pu C.
Lalsawivunga sawm leh ila. Tikhan pathum an ni tawh a ni.

Pu C. LALSAWIVUNGA : Pu Speaker, ka lawm e. Land Revenue &
Settlement Department changtu Minister zahawm tak chhan atana ka
zawhbelhna -

Pakhatnaah chuan Zokhawsang lama Assam Rifle sawnchhuah tur
chungchangah rokhawlhna a awm thu kan ngaithla a. Niminah Home Minister
zahawm tak pawh khan a sawi tawh bawk a, thudik a nih ngei a rinawm. Tun
dinhmunah hian harsatna la awm hrih mahse, AR ramluah chhunga mimal
LSC awm chingfel turin hmalakna a awm em? AR te hi an la insawnchhuah
hma hian anni nena tang tlangin hma lak theih a ni ang em tih hi ka
zawhbelhna pakhatna a ni a.

Pahnihnaah chuan Mizoram leh Assam ramri BEFR 1875-a kan pawm
ramri hi tichiang tur leh ramri buai chinfelna kawnga kan tanchhan tur Land
Survey nei a, Survey of India te nen tangkawpin Land Survey Map Official
taka nei tura hma lak tum a ni em tih hi ka zawhbelhna a ni a.

Zophai-ah mosolman in biakin an sa tih kan hria a. Tin, Vairengte
daiah cinema hall hlui Assam Forest-in office atan an luah tihte sawi a ni a.
1875 hi kan pawm ramri a nih chuan hengte hi kan ramchung niin a lang a.
Chuvangin Land Survey nei a, Land Survey Map fel tak neih hi kan ram tan a
pawimawh hle a. Tih takzeta he thil hi kan kalpui pawh a tul tawh a ni. Pu
Speaker, ka lawm e.

SPEAKER : Zawhna te a inperhsan in a kar a hla hlawm khawp a, a

theih ang ang a chhang turin Minister zahawm tak ka sawm e.

Pu LALRUATKIMA, MINISTER : Pu Speaker, ka lawm e.
Member zahawm tak Pu Lalduhoma zawhna Mizoram in ramri pahnih a nei
em ni tih kha, Mizoram-Assam ramri BEFR 1873 hmanga Inner Line
notification August 20, 1875 kha a ni1 a. Chutah chuan kha notification vek ah
khan BEFR 1873 hmang khan Inner Line notification kha March 9, 1933-ah
khan Tripura, Manipur, Myanmar leh Bangladesh atan khan Pu Speaker siam
a ni leh a. Chuvang chuan helai hi kan ngaihpawlh deuh thin ni te pawhin a
lang a, Mizoram-Cachar ramri leh hetah ramri dang kan state thenawm te nen
khan ngaihpawlh lo hram ila. Chulaiah chuan a ramri tak hi a khawihtu chu
Home Department a ni a, amaherawhchu ka han chhang tho ang a, 1 remtihna
in. Chulai chu a nih avangin ramri pahnih han tih khan ramri, thenawm ramte
nena kan ri notification kha a inan loh avangin khalaiah khan pahnih neilo
thei lo, Cachar ramri notification kan neih hun leh helam Tripura, Manipur,
Myanmar leh Bangladesh-a kan ramri kha a inan loh avangin chutiang chu a

ni a.

Tin, CM-in ramri chinfel dan tur a hriat kha engtin nge hma lak a nih
an ti a. Kan hotupa kan Chief Minister zahawm tak House Leader ni bawkin a
hria a, chingfel turin theihtawp chhuahin hma lak mek a ni, ani kaihhruainain
tih kha ka chhanna ni leh sela.

Tin, member zahawm tak Dr.Vanlaltanpuia zawhna Pukpui-a Air
Force ten ram acquire an tum chungchangah khan; hun rei tak sawlai Pukpui
ah sawn sipaiten ram an luah a. Chumi hnuah chuan Air Force-in an luah ve
leh a, chu chu hun rei tak a ni si a tiin a luahman pek chungchangah harsatna
te a awm avangin Court-ah kal a ni ta zui a. Chutiang a nih si chuan court
chuan engatinge hei leh chen hi harsatna in tawk tawh a, he ram hi Land
Acquisition dan hmanga lak a nih mai loh tih kha an rawn kalpui ta a. Chumi
tur chuan ruahmanna kan han kalpui a. Mi 27 te court-ah an kal zui a,
Lalhmingliana and others tih an ni a. Tah chuan court chuan thutlukna rawn
siamin hemi chungchang hi rang taka bawhzuia hma la turin sorkar a rawn
hriattir a, contempt of court pawh kan hmachhawn zui ta nghe nghe a ni.

Chuvang chuan kaltlangpui zel loh theih loh dinhmunah kan ding a,
Court thupek a nih avangin. Chulai ah chuan nimin lawkah mipuiten an duh

loh thu an han tlangaupui a. Chutihlai chuan court thupek kha sorkarin kan
zawm a tul chin kha a awm avangin helai hi chu member zahawm tak pawhin
min lo hriatpui se a thain ka ring a.

Tin, member zahawm tak Pu C. Lalsawivunga zawhna kha
Zokhawsang-a Assam Rifle an insawnchhuah hunah an luah thin helai hmun
hi tangkai taka hman a, tun atanga engnge ruahmanna kan lo neih tih chu
Cabinet meeting khan, Councils of Ministers thukhawm khan helai hmuna
mimal ram nei zawng zawng cancel turin ruahmanna a siam a. Chumi tur

chuan department pawhin theihtawp chhuahin a bawhzui zel bawk a.

Tin, hemi bakah hian AR insawnchhuah chungchang hi Mizoram
sorkar mai ni lovin Ministry of Home Affairs-in 19® February 2019 khan
Office Memorandum, a subject-ah ‘Shifting of Assam Rifles unit from
Aizawl to Zokhawsang’ tiin a rawn chhuah miau a. Chuvang chuan hei hi kan
ringlo thei lo a ni, chhuak turin thu pek an ni a. Chuvang chuan khalai
harsatna neuh neuh an la neih avang khan an la chhuak mai lo deuh a. An
chhuak ngei dawn e, hun reilote nghah erawh chu a la ngai dawn niin a lang a
ni.

Tin, a zawhna dang Cachar ramri chungchangah khan Survey of India
te rawn in hma lak tum a ni em tih kha Home department lam te nen en tlan a
ni a, Central team te pawh lo kalin a hmunah te visit a ni a. Chutah chuan
theih ang angin hma an han la a. Chutah chuan anni kaihhruaina ang zelin
Assam sorkar leh Mizoram te nen theihtawp chhuahin chinfel hna thawk turin
ruahmanna kalpui mek a ni tih kha ka chhanna a ni a. Tin, hei bakah hian in
thil pakhat chu Pu Speaker, boundary chungchangah hianin ni e, kan
inlungrual a pawimawh khawp mai a. Sorkar hmasaah khan Boundary
Committee an ti a, kum rei tak an kal pui a, amaherawhchu finding mumal leh
report awm lovin tun hi kan thleng a ni a. He kan sorkar hi Mizoram, Cachar
ramri chungchanga thuchiang nei hmasa ber sorkar ang chuan a ni mai awm
mang e tih te ngaihtuahnaah chuan a awm a. Kawng lehlamah chuan mipuite
helai thu ah hi chuan thukhat vuaa kan tan tlan a tul hlein ka hria a. Chungte
chu ka han sawi tel lawk a ni e. Ka lawm e.

SPEAKER : Starred Question no.42-na zawt turin member zahawm

tak Pu Lalduhoma ilo sawm ang.

Pu LALDUHOMA : Pu Speaker, Vigilance Department changtu chhan
atan ka zawhna -
a) Lok Ayukta din anih hnu hian complaint engzat nge an dawn
tawh?

b) Lok Ayukta ah hian thawktu engzatnge awm? Engte nge?

C) Lok Ayukta hian ama pualin investigating staff leh prosecution

staff a nei em? tthanie.

SPEAKER : Chhang turin a changtu Chief Minister zahawm tak Pu

Zoramthanga i lo sawm ang.

Pu ZORAMTHANGA, CHIEF MINISTER : Pu Speaker, member zahawm
tak Pu Duhoma zawhna chhanna chu hei hianie -

(a) Lok Ayukta din a nih hnu hian complaint 8 dawn tawh a ni tih a ni a.

(b) Lok Ayukta-ah hian thawktu mi 13 an awm mek a. Chungte chu :

1. Chairperson - 1

2. Secretary (Addl.charge held by Jt.Secy.Law&Judicial Department) - 1
3. Superintendent - 1

4. Stenographer Grade-I - 1

5. Assistant - 1

6. Stenographer Grade-II - 1

7. LDC (MR) - 1

8. Driver (MR) - 2

9. Group D (MR) - 4 te an ni.

(c)  Tunah chuan nei rih lo tih a ni e.

SPEAKER : Zawhbelhna zawt turin a zawttu Pu Lalduhoma kan

Sawim €.

Pu LALDUHOMA : Pu Speaker, Lok Ayukta hi hun rei tak ata
kan lo thlir leh kan nghahhleh em em a ni a. Party tinin kan ngaipawimawh a,
kan zirlai ten an ngai pawimawh a, a lo piang chhuak ta hi a lawmawm kan ti
a. Amaherawhchu tun dinhmunah chuan staff te kha kan hria a, investigation
khawihtu pakhat mah an awm lo va. Khang complaint an dawn tawh te kha
engtin nge an tih thin ? ACB lamah an thawn phei ve mai thin em ni ? A
hranpaa investigating staff te kha kan neih loh chuan khang investigate tute
kha Lok Ayukta-a hotu ten an ACR pawh an ziah loh tur, an supervise theih
loh a nih kha chuan kan beisei ang ram hi a thleng dawn lo va. Chuvangin
prosecution staff phei hi chu a la muangchan theih deuh hlek a, investigating
staff hi a hran pek vat tum a ni em? a nih loh pawhin ACB staff awmsa te
pawh hi ring nghal mai rawh se, hetah hian i dah mai ang te pawh a tih theih
dan a awm tho va. Khati zawng khan eng emaw zawng talin hnathawk thei
turin sorkar hian hma a la em tih leh eng kawngin nge hma a lak tih kha ka

zawt a ni.

SPEAKER : Chhang turin Chief Minister zahawm tak kan sawm e.

Pu ZORAMTHANGA, CHIEF MINISTER Pu Speaker, Lok
Ayukta hi central lam pawhin din tura min nawrna a rei tawh a. Chuvangin
sorkar kan siam hlim khan ngaipawimawhin kan han ti rum rum a. I hriat
angin nang nen tikhan Gauhati High Court lam atanga an Justice
representative lo kalte nen (lo kal ti ila) tikhan Video Conference neiin tum
hnih kan bei a. A tawpah chuan tunah keimahni mi ngei Pu Sawta hi kan
rawtna angin a lo tlang chho thei ta a, chutiang chuan kan han din ta rup rup a;
a che chak ber kan ni ngei ang tih ka ring a. Ber ti ila sorkar hmasa nena
khaikhin khan tihian rang takin kan han din a. Amaherawhchu kan hriat angin
sorkarna kan siam khan hma kan han la tan dawn a, appointment siam te, thil
dang reng reng kha May thla tawp dawn thleng khan Election Code of
Conduct-in min phuar avangin engmah appointment tih theih lohvin June thla
atangin thil han tan chhoh tur nen tikhan kan hun neih a ni ta chauh a.

Tin, chu chauh chu ni lovin Delhi lam phei chu June thla atang khan
sorkar thar an han ti ve ek ek a; khatia lokal kha a ni a. Engpawh ni se tuna

kan hun neih hi June thlaa. Election Code of Conduct a tawpin hma kan tan
thei a. Hei thla thum/li emaw lek a ni a, chute chung chuan thawk chak kan
inti khawp mai a. Staff khati zat kha kan indah chur chur a, a pawimawh zual
phei chu kan han ti zung zung a, thawk tha pawh kan inti viau a.
Amaherawhchu hetah hian a prosecutor te leh khang a dang lakah khan
hmachhawp kan nei teuh mai a, tunah hi chuan ACB hi an hmang rih a. A tul
ang zelin heng Case lo kal, case 8 a awm tawh a, Case pahnih phei chu kan
close fel tawh a. Case pakhat Environment and Forest and Climate Change
Department-ah refer mek a ni a. Panga te hi ACB-in preliminary inquiry an
lain an chhui nghal bawk a. Tuna kan neihsa kha thla thum/li chhung chuan
engkim kha han siam fel nghal zung zung theih pawh a ni bik lo va.
Amaherawhchu kan neihsa te kan detail a, ACB ten inquiry lain kha kha an
kal chhohpui mek a. Amaherawhchu, tuna kan neihsa hi kan han neih ang

hian police lam leh inquiry lam titu tur chu kan duh angin kan la ti thei lo va.

Chairperson te, Secretary te, Superintendent te leh staff dangte
chu a tul zualpuiah chuan kan dah zo hman vek a. Amaherawhchu,
Police lam leh Home Department-a kan hman theih ang ACB te leh
midang kha tunah hian detailment neiin kan hmang mek a. Hei hia
theih anga tihfel thuai Lok Ayukta-a thawktu, thuneitute nen kan tum a.

Keimahni rau rau-ah chuan keini aia chaka hna thawk zung zung
hi an la awm bik lo va, chumi a hnehin din pawh din loh kha June
thla atang khan thil kan ti nghal chur chur a, kan han tifel chu a nia.
Chak pawh kan inti ve viau a; amaherawhchu, la kim lo lai chu ACB
te leh Police lam kan hman bak hi chu a tul ang zelin hnawhkhah
kan tum a, chu’'ng chuan hna an thawk zui zel ang tih pawh kan ring
a. Tichuan, state tam takin an la neith loh laiin keini hi chu case 8 lai

dawngin an chingfel a, a ruangam chu inrel chho uaih chu a ni e.

SPEAKER : Lok Ayukta din dawn a central lamin a lu ber
atan vai kha dah an duh a. Kan ngaihthlak ang khan kan Chief Minister
nen hian Video Conference-in kan bei a. Kan Chief Minister hian vai
hneh a thiam hle mai, an ngam lo a ni. Nikhat ni chu kan ti tlu thei

lo va,1 ti leh ang u kan ti a, anin Mizo dah a duhsi a. India ram
dang ang a nilo, Mizo chu Mizo a ni a ti tlat a a ropui khawp mai.

Starred Question 43-na zawt turin member zahawm tak Pu
Vanlalhlana kan sawm e.

Pu VANLALHLANA Pu Speaker, ka lawm e. Starred
Question 43-na Minister zahawm tak Higher & Technical Education
Department changtu chhan atana ka zawhna chu -

(a) ICFAI ah khian zirtirtu engzatnge awm ?

(b)  Department engzatnge an neih ?

©) Zirlai (student)zat min hrilh thei em ?

SPEAK E R : Chhang turin a changtu Minister zahawm tak
Dr. R. Lalthangliana i lo sawm ang.

Dr. R. LALTHANGLIANA, MINISTER Pu Speaker, member
zahawm tak Pu Vanlalhlana zawhna chhanna chu —

(a) ICFAI tih hi Institute of Chartered Financial Analyst of India tih
a ni a, kha kha a lam pum a ni. Regular Teacher hi 24 an awm
a,n Visiting Faculty 23 an awm.

(b)  Department 12 an nei a, chungte chu nakinah a tul leh kan la

sawi ang a.

(©) Zirlai 431 tunah hian an awm mek a ni.

SPEAKER : Zawhna neitu Pu Vanlalhlana sawm leh ila.

Pu VANLALHLANA : Pu Speaker, ICFAI khi a sawi ang
khian a lam pum chu Institute of Chartered Financial Analyst of India
University tih a ni a, kum 2006 khan din a ni a. A dinna tur hian he
House-ah ngei hian Bill pawh passed a ni a. Tun hnai ah chanchin kan
hria, harsatna an nei a ni tih a hriat a. An harsatna thenkhat hi zirlai

300 vel accommodate thei tur building-ah, tunah pawh kan ngaihthlak
ang khan zirlai 431 an nei a, kum dangah phei chuan hei aia tam

zirlai hi an nei a ni.

Tin, classroom a indaihlova, audio, visual leh teaching room te
pawh equip tur a nih laiin chutiang chu a ni lo va. Laboratory an nei
chhe em em a, playground an neilo bawk a. Kumtinin fee rate hi a
sang ziah a ni. Chutihrual chuan staff te hlawh an pe tha leh bawk si
lo va. Chutiang chuan harsatna hi khilaia thawkte khian an tawk a.
Kumin chhoah phei chuan faculty 5 kha chhan awm vak loin an rawn

ban a, chungte chuan harsatna hi a siam nasa viau a ni.

Tin, Deputy Controller of Examination te pawh an exam neih
laiin ban te an ni leh lailawk a. Chutiang chuan staff te leh zirlaiten
anmahni right leh chu zirna in ICFAI chu a changtlun theihna turin
demonstration te an nei a, harsatna hrang hrang kha thuneitute nen
pawh an sawiho hlei thei lo a ni. Chuvangin, ICFAI buaina helai
Aizawl-ah te leh a gate inkalh sakin harsatna lian tak an tawk a ni.
Khing khi sorkarin a hria em ? A chingfel tur hian engangin nge hma
lak a tum tih ka zawt duh a.

Tin, hman deuh khan UGC lam atang pawhin team ten an rawn
en a, chungah chuan Highter & Education College leh University level-
ah reng reng UGC pay scale, UGC norms-a hlawh pek tur a nih laiin
ICFAI hian an pe lo a ni. Chungte chu tunah hian an pe tawh em ?
Tin, heng harsatna neuh neuh chingfel turin hian sorkar hian eng ang
in nge hma a lak, a hriatpui em tih ka zawhbelh duh a.

Chutihrual chuan kan Minister hian min chhang thei thoin ka
ring a, SSA leh RMSA zirtirtuten tunah hian harsatna nasa tak an tawk
mek a ni. Hemi chungchangah hian inthlan lai pawhin kan Minister
zahawm tak hian campaign laiin ‘SSA leh RMSA te harsatna hi ka
hria a, harsa vak lovin kan chingfel thei mai ang tih pawh ka beisei a
ni’ tiin statement pawh a pe a ni. Tunah hian SSA teacher te Ileh

RMSA zirtirtu te chuan mass casual leave te lak tum hialin boruak an
nei a. Harsa lo taka chinfel dan tur chu tun hi a hman hun a va ni
em! Min hrilh thei lawm ni? Mass Casual Leave lak buai ngai lovin
tih ka zawt tel bawk a ni e.

SPEAKER : Dr. Mathlantea kha 1 phar leh lo maw ? A
theth ang ang chhang turin a changtu Minister zahawm tak kan s

awm €.

Dr. R. LALTHANGLIANA, MINISTER : Pu Speaker, zawhbelhna
kha a tam lutuk lo va. Amaherawhchu, ICFAI kalphung hrim hrim hi
he House-ah hian kan hriat a tul viauin ka ring a. Kum 2006 MNF
sorkar lai March ni 21 khan he House-ah hian private University ti tur
khan passed kha a ni a. A lo kal chho zel a (a tawi zawngin) a bik
takin tun March thla hian harsatna lian tak kan tawk ta a, a hma
pawhin an tawk a, tun March thla khan tlemin an sosang chho lo thei

lo va.

A bikin kan zirlai te leh zirtirtute pawhin harsatna kawng hrang
hrang kha ziakin ka hnenah pawh an rawn thehlut a, kan Chief
Minister pawh hian a ngaipawimawh hle mai a. Hma kan han lak
chhoh ve theth dan chin ah pawh hian hma kan lak pui a ni.
Amaherawhchu thil pakhat kan hriat tur chu University hi private
University a ni a, din phalna hi state sorkarin a pek a ngai a.
Anmahni dan ah (Rules 5 kan ti mai a) hi chuan saptawngin a inziak
a ‘The University shall be self-financing and shall neither make a
demand nor shall be entitled to any grant-in-aids or every other
financial assistant from the State Government or any other body or

corporation, ought or control by the state Government’ tiin a inziak a.

Amaherawhchu, kan ram chhunga awm a nih avang khan an harsatna
kan chinfelna kawngah hian theihtawpin tan lak a ni a, tahchuan eng eng
emaw harsatna tuna kan MLA zahawm tak Pu Hlana han sawi lai phase
chungchanga harsatna te, class room, laboratory leh department hrang hrangin

an harsatnate - playground te, curricular activities te, library-te leh khatiang
thil kha an rawn thlen a. Tin, an hlawhte pawh tihhniam a ni a, fee an khawn
sang si a tih te pawh kha a awm a ni. Chumi hria chuan buaina kha a lo
chhuak a, han tih vak dawn khan a harsa khawp mai a, engpawh ni se la, kan
Chief Minister hian cabinet meeting hi kumin May ni 7 khan a ko a, cabinet-
ah ngaihtuah a ni ta a. Chu cabinet chuan thutlukna a siamah chuan Mizoram
Chief Secretary Chairman-na hnuaiah Committee a din a, chu chuan uluk
takin ngaihtuah rawh se, a ti a. ICFAI society Hyderabad-a an headquarter te,
Mizoram University lam aiawhte leh hetiang mi pawimawh tak takte leh kan
Commissioner te leh kan Additional Secretary te ho telna Committee
pawimawh tak mai kha a din a. Chu chuan uluk takin a ngaihtuah a, a
hmunahte pawh an kal a, tiang chuan kawng hrang hrangin hma an la a ni tih
kan hriat tlan a thain ka ring a.

Chutah chuan keipawh hi tum khat chu ICFAI lam hotute khan ka
office-ah min rawn hmu a. Tin, zirlaite leh teaching faculty-te pawhin vawi
tam tak min rawn hmu a, ngaihtuahna kan sen pui a. Amaherawhchu han tih
ngawt dan kha a har khawp mai a, kan Chief Minister hian khawng deuhin
D.O. letter ICFAI headquarter, Hyderabad hnenah hian a ziak ta a. Tuna MLA
zahawm takin harsatna a rawn sawi ang chi, chi hrang hrang kha D.O. letter
sei angreng deuh maiin a ziak a. Chu pawh chu a chhanna an rawn siam a, an
insawi thiam ve khawp mai a. Amaherawhchu an han sawina thenkhatah
chuan UGC scale anga pay lo adopt ve kha kan tih ngai loh a ni an ti a. India
ramah hian ICFAI hnuaiah 11 vel branch hrang hrang an awm a ni. Tunah
pawh hian Meghalaya-ah te, Tripura-ah te pawh an awm a, anni pawhin
harsatna lian tak tunah hian an tawk mek a, thenkhat chu tlemin ti tha deuhte
pawh an awm a ni awm e. Meghalaya ngat phei khu chu an tha vak lo ni vein
ka hria, chutiang dinhmunah chuan India rama anmahni ICFAI society-in
University state-a a dinah hian harsatna a awm hrim hrim a ni tih ka rawn

sawi duh a ni.

Khatiang khan theihtawpin tan kan han la chho a, engpawh nisela state
sorkar atanga han bail out ti mai ila, an mamawh chi hrang hrang han phuhruk
dan ngawt kha a vang ve khawp mai a. Engpawh ni se la sorkarin kumin kum
laihawl vel phei kha chuan theihtawpin tan a la a, kan Chief Minister pawhin

D.O letter-te siamin hma a la a; a chhanna pawh kan hmu thin a, tlem chuan
eng emaw chen chu sawt pawh a sawt a. Tin, tlema helai boruak sa deuhte a
han awm chhoh veleh admission te kha an han tih tak loh bawk si ah khan
ICFALI society tan khan lost a lo nih bawk si avang khan action kha an han la
ve mai a. Tute emaw helaia thawk mi 5 (a zat ka hre chiah lo a) an han
chawlh tir tihte pawh kha thil dik a ni. Kha kha thil awmdan a ni a, kan
hmalak tawh dan chin chu ni ta ang sela. Hmalak zel dan tih lai kha a awm
thei lutuk lo va, mahse kha kha chu a tul dan azirin kan enzui hrim hrim chu a
tul ka ring a. Amaherawhchu, state sorkar University a ni lo va, anmahnia
ding chhuak tur anga ngaih a ni a, a tirah phei chuan Mizorama private
University hmasa ber kan ni dawn, an ti a. Ramte pawh khatih hun laia sorkar
khan kan ngaihtuah pui a ni. Chu chu an dinhmun dik tak a ni, chuvang chuan

Pu Speaker, kan sorkar hnuai ami a ni chiah lo.

Tin, zawhna kha mahni department enkawl lem loh kha min rawn zawt
thin a, RMSA leh SSA tih kha nakinah remchangah a changtu minister
pawhin a sawi ang a. Amaherawhchu, thil pakhat ka sawi duh chu hengah
hian harsatna lian tak sorkar hmasa, kum 10 chhung khan an tawk lo thei lo
va. Thil pakhat an tawh harsatna lian tak chu SSA zirtirtute leh engemaw
hian hlawh hi a hunah hian kan Ia hlei thei lo tih kha a ri reng mai a. Thla 4/5
te kha an la lo a. Chu harsatnate leh an service chungchangah pawh rei tak tak
kum 10/15 kan lo thawk tawh a, heng hi chu kan dinhmun hi hetiang lo deuh
hian tihte pawh kha kan hnenah pawh vawi duailo an thlen a, lehkha pawh an
rawn siam a, sorkar hma hauh pawh khan. Khang kha chu political party kan
nih chuan kan lo dawngsawng a ni, theihtawp chhuahin hengah hian in
harsatna hi kan lo hria ang a, theihtawp kan chhuah ang tihte hi chu kan
tawngkam a ni vekin ka ring a, kan chhuah lo ang tih hi tuman kan sawi ka
ring lo. Chuvang chuan tunah kum khat em pawh kan la sorkar lo va,
theihtawp sorkar hi chuan a chhuah hrim hrim ang tih kha beisei ta ila a that
ka ring a. Amaherawhchu, mahni department chan a ni lo va, tunah pawh hian

Minister hian sawifiah tur tam tak a neih ka ring a.

Tin, dik tak chuan tunah pawh hian ka lo hriat dan phei chuan kan
Minister hian a tha zawngin hmalakna thil tam tak a kalpui mek niin ka hria a.
Sorkar a la rei lova, ngaihtuahna a la seng zel turah te pawh beisei i la a tha

ang a. Ka chan loh lam a ni a, in khamkhawp ka chhang lo a nih pawhin
inhrethiam ila a tha awm e.

SPEAKER : Nia, khang kha chu a chan loh hi in zawt thin a,
niminah pawh khan... ngawi ru, tih tawh lohah khalam kha chu. Aw le, chhan
ngai kan ti em ni? Niminah in ti tawh bawk a, han chhang teh se, Education
Minister-in aw, mi pahnihin an ti tawh bawk a, han chhang teh se.

Pu LALCHHANDAMA RALTE, MINISTER : Pu Speaker,
zawhna hi an zawt thelh lui deuh nge ni ka hre lo va, engpawh ni se kan hriat
ang leh hma kan lakna ang chinte han sawi dawn ta ila, House information
atan hrim hrim pawh. Tuna zawhna an zawh ang khan FEMSA an inti a,
Federation of Mizoram SAMAGRA hnuaia thawktuho association a nih ka
ring a. SSA, RMSA kha pakhata awmkhawm an nih tak avangin SAMAGRA
tthani a. Chu chu tun thla tir ni 8 vel khan an piang chauh a ni he
FEMSE tih hi. A hma chuan RMSA tih te, SSA tih te hi pawl hrangin
an awm a, ni 8 vel khan Pu Speaker, nangmah kha Venghlui-ah
khuallianah tangin pawl kha an din niin ka hria a. An pawl pawh hi
pawl thar tak tuna awm thar a ni, tam tak phei hi chuan kan la hre lo
maithei e. Amaherawhchu, chumi chuan hma an lakna lo kal kan hmuh
hmasak ber chu kan thawktute hi tun tum an hmalakna hi lehkhathiam
tak tak, fel tak tak, kan chhawr tangkai tak takte an nih rualin an
thahnemngaihna hi a buk thelhin an thelh deuh em ni aw tih tur
hmalakna a awm hlauh mai a. Tuna an conference-na ah khan thil
pahnih (PU ZODINTLUANGA : Pu Speaker, an zawhna chu an hlawh
regular chungchang kha a ni a, tuna an buaina chungchang lam a sawi
vak chuan hun a hek dawn a, a zawhna kha chhang mai sela, a
chhang thei lo a nih chuan nidangah ti mai sela a tha mai lo maw).
Kan chhang zel ang a, tiang khan hmalakna an rawn neih hmasak
berah an khawmpui khan thil pahnih passed an lo neia ni awm a,
hetia tlangkama kan han hriat zel danah hian. Pakhatnaah chuan an
hlawh tihpun chungchang a ni a, pahnihnaah chuan, sorkarin zirtirtu a
lakna reng rengah za a sawmsarih hi anmahni tana reservation ti turin,
chu chu an thu passed a nih hmel a. Chumi an bawhzuina kawngah
chuan thil tihsual palh an nei em aw ka tih lai chu, chu ni 8-ah an

piang chauh a ni, pawisa tam tak involve ngai a ni a, an thawm hi
department lamin kan lo hriat pawhin calculation leh tul angte pawh
kan lo en zung zung a, eng nge ni ang tihte pawh kan lo ti a. Mahse
a taka hma han laka han tih dawnin sorkarah ultimatum an rawn pe
nghal a, a hmasa berah. Chu ultimatum-ah chuan ni 20" November
hmain an demand te tihhlawhtlin a nih loh chuan hma kan la ang an
rawn ti a, chu chu kan lo hre ve lo a ni. Kan Chief Minister hnenah
an lo pe bawk si lo va, ani Finance changtu. Tin, Education Minister
hi min rawn hmu lo hrim hrim bawk a, min rawn hriattir bawk lo va.
Chung an demand zawng zawng pawh chu a copy pawh kan hmu ve
lo a ni. Amaherawhchu, Speaker hnenah an lo pe a; tin, Education
Secretary kha ‘copy to’ in an lo pe ve a ni. Eng emaw an hmalaknaah
khan hmaihthelh palh an nei a nih hmel a. Niminah kan session zawh
hnuah an deadline kha a lo thleng a, mass casual leave lak tur an lo
tih kha nizanah kan hre chawp chuk chuk a, naupang exam an tan
chhoh dawn mek laia an zirtirtuten mass casual leave lak an lo ti hi
sorkarin a la serious khawp a. Sorkar beng hriat turah pawh mumal
taka thlen leh inhmachhawna sawi pawh awm lo va, sawiho tura
rawtna pawh an neih hmaa hetianga min ti hi kan ti a. Kan sorkar
chuan nizanah kan hriat rual rualin thuchhuah kan siam nghal a, ‘No
work, no pay’ kan hmang ang kan ti a ni, chu chu tlang takin sorkarin
thutlukna kan siam nghal a ni.

A dawt lehah chuan tuna an zawhnaah khan kum khat pawh
tling lo sorkarin hmalakna kan nei a. Education Ministry hetianga kan
han enkawl hnuah Chief Minister education ngaipawimawh tak mai kan
nei a. Ani hian zirtirtu kan indaihlohna te piah lamah a thawk mekte
hamthatna tur hi min ngaihtuahpui em em a. Nichina Higher Education
Minister-in a sawi ang khan sorkarna kan chan loh lai pawha an sawi
an harsatna hlawh thla ruk te, thla 1i te, thla nga te an lak loh pawh
kha he sorkar kal chho mekah hian hlawh hi bat sak pawh kan nei lo
va. Central lama pawisa an rawn release dan chu a ngai rengin min ba
rei em em a, pawisa an rawn pe thei lo a ni. Kan Finance Minister,
Chief Minister hian advance allocation te min siam sak a, thawktu

chuan hlawh an hmu tur a ni tih policy hmangin an hlawh hi sorkar
finance ami vaibelchhe sawmhnih sawmthum te kan puk a, kan lo pe
lawk a ni. Chutiang khawp chuan an chungchangah hian sorkar hian
danglamna anmahni enkawlnaah hian kan nei a, bung thar kan kai a ni.
Tin, a senior te pawh hi kan hotute hian an ngaipawimawh a, Council
of Minister-ah te, kan Legislator-ah te pawh heti ringawt hi chuan a
fuh love a senior zawkte pawh hi dahngheh dan a awm lawm ni tih hi
sorkar stage-ah vawi tam tak kan sawi a. Mahse thil pawi tak awma
chu an thahnemngaih luatah sorkar hmasa hunlai khan kum sawm
chhung an enkawl dana an beidawng khan nge ni Court-ah an lo kal a,
High Court case a awm mek a. High Court-ah an service
chungchangah sorkarin dinhmun tha zawk pe rawh se tiin Mizoram
sorkar Court-ah an khin avangin sorkar tan an chungchangah Courtin a
set a side hma chuan hma han lak sak, an hlawh han tihsan emaw,
regularization emawa han kalpui hi sub-judice a nih dawn avangin
sorkar hian kan ngaihpawimawh leh tih sak kan duh ang pawh hi
Court-in thutlukna a siam hma chuan a kalpui theih loh a ni tith hi he
House-ah information ka rawn pe nghal a ni e. Pu Speaker, ka

lawm e.

SPEAKER : Starred Question 44-na zawt turin member
zahawm tak Pu Zodintluanga Ralte i lo sawm ang.

Pu ZODINTLUANGA RALTE Pu Speaker, Starred
Question No. 44-na, Rural Development Department Minister zahawm
tak chhan atan —

(a) Kan Chief Minister zahawm takin ‘Kan budget hi a chi tur
chauh’, a tih kha Rural Development Department atang hian a
chi tur engzatnge sen a nih tawh ?

(b) Eng atan nge hman a nih tawh ?

(c)  Project hming leh location ? tth a ni e.

SPEAKER : Chhang turin a changtu Minister zahawm tak

Pu Lalruatkima ka sawm e.

Pu LALRUATKIMA, MINISTER Pu Speaker, member
zahawm tak Pu Zodintluanga Ralte zawhna chhanna chu -

(@) Rural Development Department budget ah hetiang ruahmanna
hranpa a awm lo a, sen tawh zat sawi tur a awm lo. Amaherawhchu,
Budget 2019-2020 chhunga scheme hrang hrang atan SMS (State
Matching Share) a hnuai ami ang hian hmuh tawh a ni.

SIL. Name of Schemes | Amounts of SMS

No. received (in lakh)
1. MGNREGS 2472.464

2. DRDA(Admn) 201.21

3. NRLM 703.39

4. SIRD & PR 91.26377

5. SPMRM 45.00

6. PMAY-G 324.869

7. PMKSY 257.11

8. NLCPR 46.19

TOTAL 4141.49677

Pu LALRUATKIMA, MINISTER : Eng atan nge hman anih tawh
tth chu - Scheme implement nan hman a ni tih a ni a. Project hming leh
location te chu - MGNREGS ah hian district tinah ram pum huapin hman a ni
a. Pahnihna - DRDA (Admn) hi district tinah a ni a. Tin, NRLM hi district
tinah a ni bawk a. SIRD & PR - Aizawl, Lunglei, Kolasib district-ah te hman
a ni a. SPMRM hi Aibawk, Thingsulthliah, Khawzawl, East Lungdar RD
Block-ah te. PMAY - Gramin hi district tinah. PMKSY hi district tinah.
NLCPR hi Thingsulthliah, East Lungdar, Khawbung, Aibawk RD Block-ah te
hman a ni e.

SPEAKER : Zawh belhna zawt duh in phar hnem hle
mai. A phar hmasa ber member zahawm tak Pu Lalrinsanga Ralte 1 lo sawm
ang.

Pu LALRINSANGA RALTE Pu Speaker, ka lawm e. RD

Minister zahawm tak chhan atan a ka zawh belhna te chu hengte hi an ni e -

Ni 100 inhlawhna hi ram pumah ni engzat nge siam a nih tawh tih kha
pakhatna ni se. Pahnihnaah Job Card holder te hlawh tur pawisa la pek theih
loh chhan min hrilh thei em? Engtikahnge pek a nih theih ang? Pathumna
PMAY Gramin hi engzat nge pek a nih tawh, tunhnaiah pek a awm em? tih a
ni bawk a. Tin, Pu Speaker, kan House Leader leh kan Chief Minister
zahawm takin he House member te min duhsakin ruahmanna min siam sak a,
rangva kha kan RD Minister te nen ruahmanna siamin min sem tawh a. Bial
chhungah an lawm hle mai a, miharsa leh rethei zawk te an hlim hle mai a.
Hetiang ruahmanna te hi a awm leh thei ang em? Rangva hi kan dawng leh
thei ang em tih ka zawt bawk e.

SPEAKER : Ruling lam kha in phar nasa lutuk. Opposition lam
ka duhsak dawn. Pu C. Ngunlianchunga, a phar hmasa bawk a.

Pu C. NGUNLIANCHUNGA : Pu Speaker, zawhna kan
chhang muang thei lutuk a kan question a chhuak ve hman dawn lo zel
alawm le!

SPEAKER : I zawt chipchiar aniang chu maw le? I zawt

chipchiar a ni lo maw?

Pu C. NGUNLIANCHUNGA Ka inbuatsaih ve nasa a, bag
te pawh ka rawn khai ania, vawiin chu. Balu te pawh hmuh tur a awm dawn
ania, zawhna kha lo en ula. Budget wind up ang maiin in duh duh in sawi a,
khatiang kha chu a dik lo. Pu Speaker, ka hma a mi khan ka zawh tur pakhat
chu Job Card ni 57, October ni 24-ah khan cheng vaibelchhe 233 nuai li leh
sing khat sang sarih sanction hmuh tawh thu kan RD Minister khan TV ah a
sawi a. Mahse vawiin thlengin mipuiin an la hmu lo a ni. Sangau RD Block-
ah chuan ni 35 an thawk tawh a, Bungtlang Block-ah ni 26, Lawngtlai Block-
ah ni 32, chumi an thawhna man chu an la la lo a. Kan session a ni tih hriain
min rawn zawt sup sup a. Engatinge sanction October ni 24-a hmuh daih tawh
tun thlenga a dawngtu turten an la hmuh Ioh tih kha ka zawhna pakhatna a ni
a. Pahnihnaah chuan, zawhna ka siam a, 56-na ah a awm a, a chhuak hman
dawn si lo a. Pu Speaker, khawngaih takin i phalnain ka zawt mai ang.

SPEAKER : RD chungchang tho a ni em?
Pu C. NGUNLIANCHUNGA RD thonie.
SPEAKER : Kha chu i duh duh zawt rawh, a pawilo.

Pu C. NGUNLIANCHUNGA : Pakhatnaah chuan PMAY Gramin
insak tanpuina hi tute thlan tur nge? Pahnihnaah a dawngtu tur khuate hi tu te
select tur nge? Pathumnaah chuan rural area-ah block area chhunga khua
zawng zawng thlan tur a ni em? Palinaah chuan MNF VC sorkarna khuaah
chuah em mi thlan tur? A chhan chu kan bial ah hian Congres sorkarna khaw
tlemte a awm ve a. Tuna MNF sorkar, huapzo sorkar kan din ang ti si khan
sorkarna an han siam a, Congress VC chu pakhatmah thlan tir loin a kal kan
vek a, a lai lo a ni. Huapzo a ni thei dawn em tih ka zawt a. Tin, guidelines
kalh hian heng hi lo thlang ta se la BDO te hian, siam that leh theih a ni ang
em? Entirnan Pu Speaker, kan bial Sumsului khuaah chuan in 300 vel bawr an
awm a, Village Council member 7 an awm a, Congress sorkarna VC a ni.
Chutah chuan in 18 thlan an ni a, Congress VC ten Gram saba an thlan
pakhatmah an tel lo a ni. Hei hi eng dan in nge he sorkar, huapzo sorkar chak
tak hian a kalpui? Kan RD Minister zahawm takin sorkar an chan tirh khan
tumah thlei bik kan nei lo ang a ti si a. Congress sorkar laia lo thlan tawh,
mahse inthlan avanga upload hman tak loh, mahse register vek tawh pawh

paih fai vek niin a tharin Gram saba ni lo, khawi laia Unit President te emaw
thlan kha kalpui a ni a. Hetah hi chuan guidelines anga kan kal hi a dik dawn
lawm ni tih hi ka zawt belh a. Tin, a dawt leh ah chuan Darlawn BDO hnuaiah
VC House, Darlawn Chhim Vengah sak a ni em? Sak ni ta se cheng engzatin
nge sak a nih a, eng nge a size estimate, a dung leh a vang min hrilh thei em?
Tin, material component, a bikin hei hi department leh VC te thawh tur niin
ka lo hre ve thin a, ka hresual pawh ani maithei. Pu Speaker, khawngaih takin
a changtu Minister in min hrilh theih chuan ka lawm hle ang. Engatinge
Tinghmun-ah te, North Khawdungsei-ah te, Mauchar-ah te VC ten thawk loin
MNF Unit ten an thawh tih ka zawh belh e.

SPEAKER : Zawhna neitu Pu Zodintluanga Ralte i lo sawm ang.

Pu ZODINTLUANGA RALTE : Pu Speaker, sorkar a pian chuan
Chief Minister-in an duh dan te an duang thin a. Chief Minister duh dan kha
Minister te hian theihtawp chhuaha kalpui kan tum thin a ni a. Kan Chief
Minister zahawm tak hian thahnem a ngai a, hmanni budget kan pass pawh
khan kan budget hi chu a chi tur chauh a ni, heng atang hian central sorkar
sum tam tak kan pawt chhuak dawn a ni ti khan a sawi a. Chumi piah lamah
Delhi-ah kar hnih lawih a zuk cham a, central sorkar ka zuk vawdup a, kan
Minister te tan awlsamna a ni a zuk ti a. Thahnem a ngai a, a ropui ka ti a.
Amaherawhchu Pu Speaker, ka zawhna hi nichina ka zawhna ang khan a chi

tur hi hman a ni em tih ka zawt a.

Pu ZODINTLUANGA RALTE : Department zawng zawng mai hi a
tam lutuk, awmlo awmlo tih vek a ni mai a ni. Starred Question-a ka zawh a
ni a, Unstarred in an rawn dah a, nil, nil, department-ah hmanna a awm lo, a
then chuan hlawh atan kan hmang tihte a ni. Tin, central sorkar-a an zuk
tithna tur ang project pawh la neilo te, zawhna ka zawh hnua Chief Secretary
atanga order rang tak, question Assembly atanga an zawh hnuah Chief
Secretary atangin department date chumi hmain project siama thehluh tur tih
orderte a awm ani. Ka sawi duh chu Pu Speaker, kan Chief Minister
thahnemngaihna hi a Ministerte hian an va ngaipawimawhlo em! Vawiinah
hian khati khawpa hma a lak, central-a a zuk tih sak hnuah pawh a chi tur
atana dah pakhatmah hma zuk lakna awm reng reng lo hi a pawi ka ti a. Tlar

hnung lamah hian kan House Leader in hria sela, mithiam tak tak,
lehkhathiam central lamah pawh experience tam tak an awm a. Anni te hi
awm zawk sela chuan hetiang mai mai chu a nih ka ringlo Pu Speaker. Tin,
Dampa bialtu MLA phei chu party-ah pawh party atanga bul tan a ni a.
Hmanniah Mamit-ah an lo sawi a, Mamit kal dawn chuan Dampa bialtuin a
bial a fan lai chuan Mamit kal loh tur an ti a. Engatinge ka ti a, a bial a kal
dawnin a bial tana hmasawnna tur atan official zawng zawng kha a lo hruai
thin a ni a. Chutiang te chu Pu Speaker, han awm thei sela chuan vawiina kan
zawhna kan Chief Minister-in thahnem ngai em ema a tih bawhzui tur an
awmlo hi a pawi ka ti a, Kha kha ka rawn dinchhuahpui, zawh belhna tur ka

neilo e, Pu Speaker.

SPEAKER : A laawmawm e, nithum a nih avangin kan liberal
deuh a, General Discussion ang maiin a then tan an ti ve tho a nia. Pu Nguna
pawh kha zawt thui tak a ni. A theih ang ang chhang turin a changtu Minster
zahawm tak 1 lo sawm ang.

Pu LALRUATKIMA, MINISTER : Pu Speaker, ka lawm e, ka
chhang zo hman em ang chu maw. Member zahawm tak Pu Lalrinsanga Ralte
zawhna ni 100 inhlawhna siam tawh zat kha ni za inhlawhna hi a
khaikhawmin Zoram pumah ni 57 kan siam tawh a, chutihlai chuan district
thenkhatah chuan ni 72 an thawk tawh bawk a ni. Heng zawng zawng hi tun
dinhmunah chuanin a hlawh hi September atanga November inkar kha pek a
la ni lo va. Hei hi Mizoram sorkar pek a ni lo va, direct benefit transfer job
card holder te account-ah central sorkarin a rawn thun thin a ni. Chuvang
chuan hei hi wides component an ti a. Wides component inhlawhna reng reng
hi za a za hi central tum a ni a. Chuvangin kan Chief Minster zahawm tak
hmalakna ni pawhin ka hria a, a lawmawm ka ti a, tun dinhmunah hian cheng
vaibelchhe 288 wides component-ah hian Mizoramin kan hmu tawh a ni.
Chuvang chuan ni za inhlawhna hlawh pek loh chungchanga Mizoram sorkar
puhmawhna lo awm hi kan mawhphurhna ni lovin central mawhphurhna a ni
a. Chutih lai chuan nimin lamah te kan han bawhzui zel a, tunkar chhoah hi
chuan khang la pek kim loh ho account-ah khan an thun theih an inbeisei

bawk thu kan dawng a ni.

Tin, PMAY Gramin hi engzatnge pek a nih tawh tih chungchangah
khan PMAY Gramin hi kan hriat angin SECC data 2011 kan hmang a.
Chutah chuan mi 26599 an awm a. Tichuan 2016-17 ah khan beneficiaries
2405 thlan an ni a. Khami te tan khan second instalment cheng vaibelchhe 29
hun rei tak a tang a, a tan chhan ber hi state account, Nodal Account kan ti a,
chu chu current account a kan hawn hi state nodal account, sharing account-
ah rawn let ula an ti a. Kum khat chuang harsatna kan tawh chu tun hnaiah
heng beneficiaries 2405 te tan hian second instalment kan hmu a, kan pe
chhuak mek bawk a. Tin, hei bakah hian he PMAY Gramin chungchangah
hian Pu Speaker...

SPEAKER : Ngawi rawh aw, question hour a tawp ta a, chhan
zawh tir law law mai ang aw, chhang zo rawh le.

Pu LALRINDIKA RALTE: Pu Speaker, ka zawhna a lo chhuak dawn
chiah a, a ni lo lo kha an sawi theuh a, ka zawhna hi chu min tih sak ve hram
teh u.

SPEAKER :  Nie, engahnge an sawi teuh le aw! chhang rawh le.

Pu LALRUATKIMA, MINISTER : He SECC data hi a diklo em
em mai a, chu chu kan han en tha a, chutah chuan Gram seba-in a enfiah
hnuah mi 15275 zet chu insak tanpuina dawngtlaklo tiin a rawn hmuchhuak a
ni. Chuvang chuan he PMAY selection chungchangah pawh hian harsatna
namenlo kan tawk a, khatih laia sorkar hmasate hmalakna kha a ni a. Khatah
khan officer nupuite pawh (kan MLA zahawm tak pakhat phei chuan min
hrilh a) an tel a ni ti khan min hrilh nghe nghe a. Chutiang te chu kan ni a,
keini sorkar lam hi chuan kha lai beneficiaries selction-ah kha chuan mawh
kan phur hauhlo mai a tih te kha ka han tarlang tel bawk a. CM Rural
Housing Scheme atangin rangva hi kan han dawng thin a, chutah chuan i
dinglam ami te leh i vei lam ami inthliar lovin kan han insem den den a, kan
bial chhunga miharsa zualte inchung khuhna tur hian kan Chief Minister
zahawm tak pawh hian min ruahman sak leh dawn ni te pawhin kan hria a.
Lawmthu he House kaltlang hian ka sawi bawk a

Tin, Pu C.Ngunlianchunga, MLA zahawm tak khan a rawn sawi a, Job
Card chungchangah khan sanction heti zat vaibelchhe 2233 kan hmu tawh tih
karah hlawh la lak loh chhan kha chu kan sawi tawh ang khan central lamin
an la rawn thunlo a ni mai a. Mizoram sorkar chuan kan tih tur zawng zawng
kan ti fel vek tawh a, chuvang chuan reiloteah khangho, a bik takin Sangau ah

an rawn thun

Pu C.NGUNLIANCHUNGA : Ni 24 October-a TV-a a interview-
naah khan vaibelchhe 233 leh nuai 4 leh 17000 kan hmu tawh tih a ni si a,
engatinge sanction hmu tawh si chu central-in a la pek loh theih, eng nge a

awmzia?

Pu LALRUATKIMA, MINISTER : Khami atan khan sanction
lehkha kha kan hmu a, amaherawhchu account-a pawisa petu kha central kha
a ni si a. Beneficiary keimahni pawisa sanction letter kan hmu a ni mai a,
keimahni account-ah khan rawn lut lovin central-in direct benefit transfer
khan Job Card holder te hnenah khan an pe a, chuvangin khalaiah kha chuan
mawh kan phur chiah lo va.

Darlawn VC House sak chungchang kha chu LAD lam chan a ni a.
Chuvang chuan an sak zat leh a size kha chu ka sawi mai thei lo va. Norms

kan neih angin an sa turah ngai ila.

Material component chungchangah khan Tinghmun leh North Khawlek tih
velah khan MNF Unit ten hna an thawk niin an sawi a. A thawh dan tur kha
State Employment Guarentee Council in a rel a. Chutah chuan BEC te, DEC
te,VEC ten an thawk thin a. An lo chhawr te khan thu kan neihpui vak lo va.

Pu LALDUHOMA : Pu Speaker, tuna information kan dawn kha
a niin ka ring lo. VC tam tak leh khaw tam tak atangin phone keipawhin ka
dawng, Village Employment Council-in tun hma zawng zawnga an thawh
thin kha MNF VC na a nih loh chuan party worker-in an chang vek a. Kan

Minister zahawm tak ngei hian min ko khawm a an ti a ni.

Chuvang chuan hei hi chu zep lova he House hi thu dik hrilh a tha a.

Heti taka party sorkar hian a ni kan ram politics hi ti nuam lo ni.

Pu LALRUATKIMA, MINISTER : Pu Speaker, VEC te thawh
tur china ruahman kha chu VEC khan Interruption by Pu C. Ngunlianchunga

Pu C. NGUNLIANCHUNGA : VEC te kha Tinghmun-ah te, North
Khawdungsei-ah te, Mauchar-ah te khan Congress sorkarna a nih avangin
VEC te rawn lovin MNF Unit te an thawhtir a. Chu chu dan a ni em tih ka

zawt a ni.

Pu LALRUATKIMA, MINISTER : NEC te hminga thawh kha a
ni a. An mi chhawr te, an mistiri te kha chu hei hi lo ruai rawh u ka tih theih
pawh a ni lo va. Keini chuan hna an lo thawh kha kan duh a ni mai a.

PMAY zawhna kha a rawn chhuak tho a. PMAY in sak tanpuina hi tu
te thlan nge tth member zahawm tak Pu C. Ngunlianchunga zawhna kha kum
2011- ah Ministry of Rural Development-in Socio- economic class census a
buatsaih a. He census-a list awm te chauh hi Ministry of Rural Development
thu ang chuan PMAY Grameen in sak tanpuina hmu thei tih te a ni. He list
atang hian software-ah automatic-in list a rawn insiam a. Chu chu Auto
Generated List tth a ni a. Heng list atang hian Gram Sabha vantlang
inkhawmin PMAY Grameen hnuaia in sak tanpuina dawng tur hi a thlang
chhuak leh a ni.

A dawng tur khua te hi tu te select tur nge tih hi a chunga sawi fiah tak ang
khan PMAY Grameen dawng tur hi SECC data 2011 hmanga thlan a ni a. He
census data-a khaw lo lang te hi PMAY Grameen in sak tanpuina pek an nih
laiin khaw lang lo te hi chu pek an remchang ve lo va. Kha data kha tihsual

tam tak a awm a. SECC data-a lang si kha tam tak pek loh an la ni a.
Interruption by Pu C. Ngunlianchunga

PU C. NGUNLIANCHUNGA : Pu Speaker, mipui te an lang vek a, hleih

nei taka kalpui a ni zawk a ni.

Pu LALRUATKIMA, MINISTER :  Chuvang chuan, a la rawn chhuak ve
leh mai turah ngai ila. A hnamhmawh deuh a ni ang e. Central in 26,000
chuang beneficiaries list a siam zingah khan 2405 chauh in an la dawng a. A
bak kha a la tam a ni.

Block area chhunga khua zawng zawng hi thlan tur a ni em, rural area
ah tih hi SECC data 2011 list behchhana thlan tur a ni a. MNF VC sorkarna
khuaah chauh thlan tur em ni tih hi, ‘ni lo ve’ tih kha kan chhanna ni se la.

Helai bik ah pawh hian sawi tur a tam a, kan sawi vek seng lo ang a.
SECC data a dik tawk loh avangin harsatna nasa tak kan tawk a. Member
zahawm tak Pu Zodintluanga zawh belhna kha SMS hi a chi tur a ni mai a.
Cheng nuai 4141 zet mai kan hmu tawh a. A chi tur pawh hi kan hmu tawh a.
A tlangpuiin sharing pattern hi a inanglo hret hret a. Hemi let eng emaw zat hi
Mizoramin kan hmu tawh tihna a ni a. Kan department lam enkawl bikah hi
chuan cheng vaibelchhe sing dawn kan hmu tawh tihna a nih chu.

Pu Speaker, thil pakhat ka han sawi duh chu kan Minister hlui a ni a,
Works department lam chu a hre vek turah ka ngai a. Vigilance Department-
ah te khan a lo zawt khauh mai a, a tih sual a ni ang e, thil hriatthiam vek a
har a. SMS nei lo department hi a tam zawk kan ni a. Khang em em han zawh
kha chu a thahnemngaihna kha a pir lek lek em aw tih chu ka ngaihtuahnaah
chuan a awm deuh a ni. Tun hnuah chuan khatiang kha chu a ti tawh lo turah
ngai ila.

Tunah hian kan inhlawhna pum pui hi khaikhawmin 57 kan tih kha
district thenkhatin an rawn up let leh a. Demand kan siam a zir khan a
danglam zel avangin vawiina a latest ah hian ni 63 inhlawhna kha pek a ni
tawh a ni tih kha ka chhanna ni se. Ka lawm e.

SPEAKER: Aw le, kan zawhna leh chhanna hun a lo ral ta a.
Interruption by Pu Lalrindika Ralte.

Pu LALRINDIKA RALTE : Pu Speaker, khawngaihin ka zawhna chu a
rawn chhuak tep a. Kan ding ve khat bawk si a. Midang pawh khawngaih

mark kha i pe a, min pe ve dawn lo em ni?

SPEAKER : Session leh ah zawt leh la aw. A lawmawm e. Member
ten thahnemngai leh inpawh takin thil kan sawi tlang a. Vawiina thu
lawmawm deuh chu tun 8" Legislative Assembly-a member te kan kim ni a ni
a, a lawmawm hle mai. By-election vel avang khan kan kim thei lo va, vawiin

hian kan kim thap a ni. Vawiin hian Minister 4 te paper lay tur kan nei a. A
hmasa berin Pu Zoramthanga, Chief Minister zahawm takin

1) Report of the Comptroller and Auditor General of India on
Social, General, Economic and Revenue Sectors for the year ended March,

2018, Government of Mizoram.

2) State Finances Audit Report of the Comptroller and Auditor
General of India for the year ended 31" March, 2018, Government of
Mizoram.

3) Annual Technical Inspection Report on Rural Local Bodies and
Urban Local Bodies for the year ended 31% March, 2017, Government of
Mizoram.

4) The 13" Annual Report 2018-2019, (1** April 2018- 31* March

2019) Right to Information Mizoram Information Commission.

Heng te hi House dawhkanah rawn lay se, 1 lo sawm ang.

Pu ZORAMTHANGA, CHIEF MINISTER : Pu Speaker, 1 phalna
leh House remtihnain heng a hnuai ami te hi House dawhkanah ka rawn

lay e :

1) Report of the Comptroller and Auditor General of India on Social,
General, Economic and Revenue Sectors for the year ended March

2018 Government of Mizoram.

1) State Finance Audit Report of the Comptroller and Auditor General of
India for the year ended 31* March 2018 Government of Mizoram.

111)  Annual Technical Inspection Report on Rural Local Bodies and Urban
Local Body for the year ended 31" March 2017 Government of

Mizoram.

iv)  13™ Annual Report 2018 -2019 (1* April 2018 — 31* March, 2019)
Right to Information Mizoram Information Commission. Ka lawm e.

SPEAKER : A copy kha sem ni se. A copy hi kan chilhkhawm leh
vek a, vawikhatah an rawn sem nghal dawn a ni.

Kan chang kim maw? Tunah Pu Lalchamliana, Minister zahawm takin
‘The Mizoram Fire & Emergency Services (Superintendence & Control of the
Fire Force & Fire Safety & Prevention) Rules, 2019 hi he House dawhkanah
hian rawn lay se. I lo sawm ang.

Pu LALCHAMLIANA, MINISTER Pu Speaker, 1 phalna leh he
House remtihnain ‘The Mizoram Fire & Emergency Services
(Superintendence & Control of the Fire Force & Fire Safety & Prevention)
Rules, 2019 hi he House zahawm tak dawhkanah hian ka han chhawp chhuak
e. Kalawm e.

SPEAKER : A copy kha han sem rawh u le.

An sem zawh chuan Pu K.Lalrinliana, Minister zahawm takin ‘The Mizoram
Fisheries Rules, 2019 Department of Fisheries, Government of Mizoram hi
House dawhkanah rawn lay se. I lo sawm ang.

Pu K.LALRINLIANA, MINISTER Pu Speaker, ka lawm e. 1
phalna leh he House remtihnain ‘The Mizoram Fisheries Rules, 2019
Department of Fisheries, Government of Mizoram hi he House dawhkanah

hian ka rawn lay e.

SPEAKER : A copy kha han sem leh rawh u le.

An sem zawh tawh chuan 4-na ah kan kal leh ang a. Pu Robert
Romawia Royte, Minister zahawm takin ¢ The Mizoram Sports Policy, 2019
Department of Sports & Youth Services, Government of Mizoram hi House

dawhkanah rawn lay se, 1 lo sawm ang.

Pu ROBERT ROMAWIA ROYTE, MINISTER : Pu Speaker, i phalna
leh he House zahawm tak remtihnain * The Mizoram Sports Policy, 2019
Department of Sports & Youth Services, Government of Mizoram hi he
House dawhkanah hian ka rawn pharh e. Ka lawm e.

SPEAKER : A copy kha sem ni se. Kan changkim
maw ? Tunah chuan Legislative Business-ah kan kal ang a. Vawiinah hian Bill
5-na sawiho tur kan nei a, a hmasa berin “The Mizoram Municipalities
(Amendment) Bill, 2019” kan la hmasa ang a. A bill neitu Pu Tawnluia,
Deputy Chief Minister zahawm takin House-ah introduce phalna rawn dil se, i

lo sawm ang u.

Pu TAWNLUIA, DEPUTY CHIEF MINISTER : Pu Speaker, ka lawm
e. “The Mizoram Municipalities (Amendment) Bill, 2019” hi House-ah
introduce ka rawn dil e.

SPEAKER : Pu Tawnluia, Deputy Chief Minister zahawm
takin introduce a rawn dil a, kan remti em? Kan remti a, kan phalsak a. Tunah
rawn introduce se, sawiho turin move nghal bawk se, i lo sawm ang.

Pu TAWNLUIA, DY. CHIEF MINISTER : Pu Speaker, ka lawm e. The
Mizoram Municipalities (Amendment) Bill 2019 hi House-ah ka rawn
introduce a, tichuan i phalna in Pu Speaker, tunah hian he Bill hi House-a
ngaihtuah ho turin ka han move dawn a ni.

Pu Speaker, tawite in a background han sawi hmasak lawk ka duh a,.
Aizawl Development Authority hi 2006 khan din a ni a. Khatih laia kan Chief
Minister Pu Zoramthanga’n kan khawpui enkawltu bik hi siam ni se,
thuneihna han sem zai te pawh hi a tha a, heng local bodies, urban local
bodies leh municipalities din te hi a tul a ni. Tin, central atanga khawpui
enkawlna tur sum hi kan hnuh luh theihna tur chuan municipalities din hi a tul
a. chung te ang chuan a bul tanna atan Aizawl Development Authority (ADA)
hi 2006 khan din a ni a. Aizawl Development Authority din kum vek hian
UD&PA Department heng khawpui enkawltu tur bik department hi a din chho
ta a ni. Chutiang chuan kum 2007-ah khan tuna Mizoram Municipality Act,
2007 hi siam a ni a, chu Act chu kum 2015-ah amend siam a ni a. Tin, tuna
amendment kan han tih leh tur 2007-a Municipal Act, Principal Act kan tih hi
MNF sorkar khan a siam a ni a. Tiang chuan kum 2010 ah khan AMC hi din
niin November thlaah inthlanna AMC atan neih a lo ni a, chu inthlanna atanga
chuan Aizawl Municipal Council, Chairman, Vice Chairman, Executive

Council nei kha a lo piang ta a ni. Tichuan hun a lo kal zel a. 2015-ah chu
Aizawl Municipal Act, 2007 chu sorkarin amendment a siam leh ta a. Chu
amendment siamah chuan Executive Council kha paih a ni a, Mayor leh Dy.
Mayor chauhin executive works kha an keng kawh ta a ni. Tichuan chumi rual
chuan Chief Executive Officer tih kha a awm ta a. Tichuan Municipal
Authorities-ah chuan Board of Concillors, Councillors leh Chief Executive
officer te an thukhawm thin a ni. Kum 2015 Amendment-ah chuan Executive
Councellor te ani hovin Mayor leh Dy. Mayor chauh an ni. Chutah Executive
Officer kha a awm leh a. Hei hi Municipal Corporation Commissioner kan
tth hi a ni. Chutiang chuan Municipal Authorities kha a hmasa ber ah
siamthat a ni ta a. Kan Bill No.2, amendment section no.2 tih a awm
a, kha kha chu definition a ni. Tuna kan amendment-in a tihdanglam
dawrh leh a dang ah pawh a nghawng tak zel chu, Execute Council
siam a ni tih kha Pu Speaker, ka sawi leh duh a ni.

A dawt leh ah chuan Executive Council chu tute nge tih kha
Chairman te, Vice Chairman te leh Councillor dang Executive
Councilor kan tih te kha an ni ta a ni. Tin, Municipal Board-ah
chuan Executive Councillor kha pathum, Municipal Corporation-ah

chuan Executive Councillor pali an awm thei a ni.

Tichuan, a dawt leh ah chuan dan an siamthat lehin a paih tak
15(a) kha paih a ni a. Chumi kan paih chu a thu kha section 15 (a)-ah
lak chhoh niin “Power of Chairman” tih kha a ni ta a ni. Section 19-
ah Members of Executive Council te thuneih dan tur buatsaih kha a
hmain an paih daih mai a. Tunah hian tundin leh a ni a, Chairman-in
thuneihna a pek ang zelin hna an thawk ang tih kha a ni ta a ni.

Tichuan section 20-na kha 2015 amendment-ah khan tihbo a ni
a, tunah hian tundin leh a ni ta a ni. Tin, section 21 pawh 2015
amendment-ah paihbo a ni a, chu chu “ Terms of Office of members of
Executive Council” tih a ni. Executive Council te chu eng chen nge an
awm ang tih chu, a siamtu chairman/Mayor te emaw office-a an thut
chhung kha a ni.



130

Tichuan, vawiinah Pu Speaker, thil dang lam tak pakhat an han
putluh chu “Casual Vacancy in the ...... ” thlan dan tur a ni a. Chutah
chuan section 26(a) kan han dah Iut a, a hmaah khan helai hi a
chianglo viau a. Kan Councilor thlan tlin tawh sa te eng eng emaw
avangin member atanga an lo ban emaw, an lo tawp emaw khan
vancancy alo awm ta a. Chumi hnuaah dah khah dan tur chu a lo awm
chiah lo va. Hetah hian mumal takin thla 6 chhungin by-election chu

buatsaih a ni ang tiin dah a ni ta bawk a ni.

Allowance chungchangah pawh section 55-naah khan kan han
siam rem hret a, a hmaa tel lo kha hetiang hian kan siam a, “The
Councilor of Municipal area including the members of the Executive
Council” Executive Council tth kha a hmain a tel loh avangin tah hian
telh a ni ta a ni. Chumi chu state government-in tha a tih anga a siam
turin kan dah chho ta a ni. State government-in Municipalities-a
hnathawktu a dah dan kha chu state government in a thu thu in

deputation in a va dah dawn a ni.

Tin, 2015 amendment-ah khan section 69 —na paihbo a ni a.
Tichuan section 69 chu hetiang hian kan han siam chho a ni, “Power
and Function of the Chief Executive Officers” tih a ni a. A dang neuh
neuh a kha chu Executive Council kan han zeh luh tak avang khan a
hma a Chief Executive Officer in a thawh tur emaw Executive Officer
tth awmna zawng zawng ah khan, municipality ah khan kan thlak ta

vek a ni.

A tawp ber kha tawite in ka han sawi leh ang a, Amendment of
section 3072-na kha. Hetah hian sorkarin ni 90 chhungin approve tur a
ni tth a kha kan belh ta a. A hma thu awm kha kan sawi lawk ang a.
Board of Councillor ten he dan hmanga regulation an siam reng reng kha sate
government-in a approve hma chuan engmah hlutna a nei lovang, hman theih
a ni lovang tih a hmaah khan a awm a. Chuti a nih chuan state government
khan approve ta lo reng mai se, a buaithlak ang tiin hetiang resolution Board
of Councellor-ten an rawn siam hi, sorkar-a approve tura an tih hi ni 90
chhungin sorkarin a approve-na a awm tur a ni a. Approve loa ngawih mai

mai a nih chuan approve anga ngaih a ni ang tih kha kan amendment
hnuhnung berah khan a awm a ni.

Pu Speaker, vawiinah hian kan Bill rawn putluh “The Mizoram
Municipalities (Amendment) Bill, 2019 hi House-ah hian min ngaihtuah pui
a, remti tlang a, hlim taka kan pass theih ngei pawh ka beisei a ni. Ka lawm e.

SPEAKER : Deputy Chief Minister zahawm takin a
Bill putluh chhan te min hrilh a, sawi tur te sawiin a rawn move a. Kan
sawiho ang a. Minute eng zat nge kan in pek ang ? Member pakhat tan minute
5 kan ti ang a. Tunge sawi hmasa ang le ? Tunah member zahawm tak Dr.
Vanlaltanpuia sawi hmasa ber turin i lo sawm ang. Member zahawm tak Pu C

Lalmuanpuia zawk aw.
Pu C. LALMUANPUIA Pu Speaker, ka lawm e.

Vawinah kan Deputy CM zahawm takin “The Mizoram Municipalities
(Amendment) Bill, 2019” a rawn pulut hi a lawmawm hlein ka hria a. AMC
Dan kan tih mai a tawi zawngin han sawi ila, ULB te enkawlna tura sorkar
laipui pawhin Dan a lo siam thlap, 12" schedule hnuaia awm, he Dan
pawimawh tak mai, tunah chuan kan Aizawl khawpui enkawl tura kan neih
mek Dan mumal zawka siamthat ni tura he Bill rawn putluh a ni hi Pu
Speaker, a lawmawm ka tiin a changtlung sawt dawnin a hriat a.

Nichina kan ngaihthlak tak ang khan he Bill pawimawh tak hi, Aizawl
Municipal Corporation hi 2010 atanga intanin, he Municipality Act hi 2015-
ah amend a ni a. Khatah khan thil tul pawimawh tak tak te belh awm mabh se,
pawimawh tak tak paih a ni a. He Municipality Act 2015 amend Chapter 3-na
Municipal Authorities tih section 14-na- Excecutive Council-a Board
pawimawh tak tak Municipal Board te leh Municipal Council-ah te leh
Municipal Corporation-ah te executive member awm thei tur zat paih daih
mai, tuna rawn awm thar leh tur te hian kan khawpui inrelbawlnaah chak
zawk leh fel zawkin kawngro a su ngeiin ka ring tlat a. A chhan chu AMC hi
a pawimawh em em a. Tuna a enkawl dan mumal tak kan neih loh chuan kan
khawpui enkawl mekah hian harsatna kan tawk thei a. Tunah hian AMC-in
mawhphurhna a neih hrang hrang thenkhat chauh han tarlang ila. Building te,

parking te, hoarding te, death and birth, licensing regulation kan tih ang chi te,
street light, waste management te kawng hrang hrangin, waste management
kan tihah chuan kan hriatthiam danin bawlhhlawh paih kan tih ang chi, heng
zawng zawngah hian hma a la mek a. Tin, a subject 12" schedule-in a tih tura
a tih phei chu kan la transfer vek lo a ni a. Heng mawhphurna tlemte a
kenkawh tur a kenkawh chungchangah pawh hian Executive Councillor hrang
thliah thliah enkawltu tur an awm turah te hian min ti phur hle a. Heng hian
kawngro nasa takin a su dawn niin a lang a. AMC pawh hian chak zawkin
hma a la in ke a pen theih ngei ka beisei tlat a ni.

Tin, Chapter 3 Municipal Authorities tih section 20-naah te pawh khan
kha Dan an lo paih tawh 21, 20, 19-na te a ni a. Khang an han paih tawh
Executive Council te chungchang a rawn sawi kan han dah let leh te kha tha
ka ti khawp mai a, khang te khan a ti phuisui hle a ni.

Tin, Chapter 4, section 26 -ah khan Election of Council tih kha awm a.
Khatah khan casual vacancies in the Municipality tih a ni a. A pawimawh
hlein ka hria. Kan Councillors te engemaw thil dang tulna avanga khalai seat
vacant a lo awm khan hnawhkhah zung zung theih a lo ni dawn a. Clause II-
ah khan by-election a lo awm theih dan tur te, thla 6 chhungin khang thil
tihfel theih a lo ni tur te kha a lawmawm ka ti hle mai, Pu Speaker. A chhan
chu Councillors atangin tun tumah pawh hian Pu C Lalsawivunga nen MLA-
ah Pathian leh mipuite duhsakna azarah he Assembly House zahawm takah
hian member kan lo ni ta a. Kan seat kha vacant a ni tih declare chung khan
kan inthlang thei miah lo va, Dan kan lo nei lo va. Tunah chuan he Dan
mumal tak a lo awm chuan Aizawl Municipal Corporation hi Ward 19-ah then
a ni a, kan ward 2 kha tunah hian a awl ringawt mai a ni. Chuvangin, he Dan
mumal taka a lo awm tur hi a a lawmawm ka tiin, hnawhkhah vat ni thei se a

pawimawhin ka hria a ni.

Tin, sawi tur hrang hrang a awm a. Kawng hrang hrangin ni 90
chhunga he Dan siam sorkarin a bawhzui dan tur ruahmanna fel tak a lo awm

ta te kha a lawmawm em em a, a hlawhtlin ngei pawh ka beisei tlat a.

Vawiinah hian he Dan thar amend a ni hi lawmawm ka ti tak zet zet a.
Aizawl Municipal Corporation bakah district dang dangah te pawh board leh

council te a lo la ding dawn a. He Dan kan amend hian kawngro thui tak a su
in tha takin Mizoram Municipality Act mumal takin bawhzui a ni thei dawn ta
hi lawmawm ka tiin he Dan hi Pu Speaker, pawm ngei turin ka rawn rawt e.
Kalawme.

SPEAKER : Tunge sawi leh ang? Member zahawm tak Pu C.
Lalsawivunga i lo sawm ang.

Pu C. LALSAWIVUNGA : Pu Speaker, ka lawm e. The Mizoram
Municipalities (Amendment) Bill, 2019 kan Minister zahawm takin a rawn
pulut hi a lawmawm hlein ka hria a. He amendment bill huam chhungah hian
hmasawnna thil tha tam tak a awmin ka hria a. He bill hi a support-awm hle a
ni tih hi ka sawi hmasa duh a. 2010, Municipal Council inthlan hmasak berah
khan ward 16-naah thlan tlinin ka awm a, 2015-ah khan thlan tlin ka ni leh a.
2015-a amendment lo awm atang khan eng eng emaw keimahni municipal
corporation huang chhungah kal dan phung inthlak thlengte kha a awm a, a
bias lek lekna chente kha a awm a. Amaherawhchu, tun tumah hetia amend a
han ni leh hi a lawmawm hlein ka hria a. 2015-ah khan council kha
corporation-ah leh a lo ni ta a. Tichuan, tunah chuan Aizawl Municipal
Council tih kha Aizawl Municipal Corporation tih a lo ni ta a. Pu Speaker,
helaiah pawh hian Aizawl bik hi chu corporation a nih avang hian Chairman
tihah hian Mayor tih te, Vice Chairman kan ziah lannaah hian Deputy Mayor
emaw, khang kha insert theih a nih chuan a tha awm mang e aw tih
ngaihtuahna ka nei a. Tin, Mayor leh Deputy Mayor kuta executive power a
awm kha a famkim tawk lo thin a. Aizawl Municipal Corporation-ah chuan
Executive Councilor 4 rawtna a rawn awm te hi thain ka hria a.
Amaherawhchu, pawisa sen belh erawh chu a awm dawn a. Pawisa erawh chu

hei hian a ei heu lo thei lo a ni tih ka tarlang hram duh a ni.

Sawi tur tam tak a awm thei ang a. Pu Speaker, ka keu kan duai duai
ang a. Casual Vacancies in the municipalities tih lai hi member zahawm tak
Pu C. Lalmuanpuia khan a rawn tarlang tawh a. Aizawl Municipal
Corporation-a member ni chungin MLA kan chuh a, kan vannei a, Pathian
khawngaihnain tihian thlan tlinin kan han awm a. Kan danah khan by-election
neih theih dan a lo awm hauh lo mai a. Amaherawhchu, banna min pawm sak

turin kan ngen a, min pawm sak a. Mahse, by-election dan hi a awm loh
avang hian vawiin thleng hian State Election Commission emaw, state sorkar
emaw tan pawh by-election neih kha a lo remchang chiah lo a ni ang a, vawiin
thlengin kan post hi chu a la ruak a ni. Chuvangin, hengte hi mumal tak leh fel
takin tarlan a rawn ni hi a lawmawm hlein ka hria.

Tin, remuneration and allowance tih lai hi ¥12,500 kha term 2 titih, ka
awm ve chhung khan thla tina kan lak theih a ni a. A lehlam zawng chuan a
zahthlak lek lek a, a hniam mah mah a. A changtu Minister zahawm tak leh
kan Chief Minister zahawm tak te hian min lo chhinchhiah sak se, ennawn sak
theih dan te hi a awm chuan a lawmawm ngawt ang tih ka sawi duh a ni.

Tin, power and function-a Chief Executive Officer tih laiah hian tlemte
han tarlang leh ila. Helaiah hian thil buaithlak deuh awm thin chu elected
body a awm a, office a luah a, a thu hmuk mai a. Chutih laiin official lam an
thu bawk a, an inpawlhsawp nuaih mai a ni. Amendment-ah hian thuneihna
mumal tak thliar hranna a rawn awm hi a thain ka hria a. Inthlang ram kan ni
a, mipuiin an thlan te hian thu kan nei tur a ni dawn lawm ni? Official-te hi an
pawimawh em em rual khan, elected body/elected member te hi an
pawimawhin ka hria a. Chuvang chuan, eng eng emaw harsatna awm lek lek
thin pawh hi he amendment hian a rawn sukiang dawnah ka ngai a, a

lawmawm hlein ka hria.

Tin, a phek tawpna berah khan amendment of section 144 lai kha,
Chief Executive Officer chungchangah khan, tuna kan hman hi corporation a
nih avang hian Commissioner angin a kal mek a, mumal deuh zawka
tihchianna te a rawn lang a, a tha hlein ka hria a.

Tin, amendment section 372-na kha thil pawimawh tak mai a ni a. A
chhan chu Elected Councilor-ten rorelin an han thukhawm a. Eng thilah pawh
Aizawl khawpui enkawlna tur Dan siamin han pass ve thin mahse, state
sorkarin a pawmpui hma chuan Dan a tling ta thin si lo a. Board of Councillor
sitting-in a mamawh dan a duan chu state sorkarin a pawmpui turin Draft
sorkar-ah thehluh a ngai a. AMC Board of Councillor-in a tulna avang leh
mamawhna avangin Dan a duan chu hmanhmawh takin, Dan hman tur neih
thuai a tulna avangin state sorkar-ah an han thehlut phei a, a kum a kum tel,

kum khat, kum hnih, kum thum dawn dawn pending-in a awm thin te kha a
fello em em mai a. Amendment-ah hian ni 90 chhung ni bi thliah a rawn
tarlang te hi a tha hlein ka hria a. Hei hi elected member te kan zahawmna kan
inhumhim sakna ah te pawh ka rilru ah chuan ka ngai a, a lawmawm hlein ka
hria a ni. Sawi tur tam tak awm karah ka ngaihmawh then then ka han tarlang
a ni e. Pu Speaker, ka lawm e.

SPEAKER : I support a ni maw? Tunah chuan kan Chief Minister

zahawm tak sawi tur a neih te sawi turin 1 lo sawm ang.

Pu ZORAMTHANGA, CHIEF MINISTER Pu Speaker, sawi tur
ka nei tam vak lo a; tuna Dy.CM in a rawn move hi kan ram mamawh a ni tak
tak a. A tirah Municipal Council te kan han din a, Corporation-ah te a’n kal
chho a, practical-in kan han hmang a, harsatna a lo tam em em mai a. Chung
chu tuna kan hriat ang khan a siam thatna turin hetiang hian rawtna a lo kal a
ni a; Nichina member zahawm tak Pu Sawivunga’n a sawi ang khan
amendment 3-naah khan Chairman / Vice-Chairman /Mayor/Dy.Mayor as in
Corporation tih kan ziak tlat tho a, chuvangin kha kha chu a rawn chhuah tha
viauin ka hria a. Tin, kan Dan siam hi kan mamawh theuh a ni a, by-election
neihna dan tur kan lo telh hauh lo mai hi chu a zialo angreng khawp mai a.
Hei hi chu a buaithlak khawp mai a, amaherawhchu tunah chuan hei hi telh a
ni a. Kan councillor pahnihte MLA an nih hnua seat chhuahsan pawh thlan
hleihtheih loha kan lo dah kha a fel lo khawp a. Tunah chuan siam that a han
nih takah chuan engkim a fel turah ngai ila. Tin, chu lovah Municipality lam
atanga approve tur leh sorkara rawn thehluh rei em em mai in chiah ringawt
mai thin a kha a lo tha lo em em mai a. Ni 90 chhunga chinfel tur tih a rawn
awm leh te hi a thain ka hria a, a hlawk tak tak a. Tin, hei hian kawng chi tam
tak a hawng ang a, khaw te deuh, khawpui te deuh; tin chu aia lian deuh, a chi
hrang hrangah kan Municipal-a Board lam emaw, Council lam emaw,
Corporation lam emaw kan din thliah thliah thei a. Heta Decentralization of
Power kan exercise theih nan heng hi rahbi tha tak a ni dawn a. Chuvangin,
tuna kan Dan han siam hian khang kha a rawn huapin a rawn keng chho vek
a. Chu lova ka sawi leh duh chu hlawh emaw, kan remuneration emaw te kha
chu Council lamin, BOC lamin rawtna an rawn thlenin sorkar lam pawhin
khang kha chu lo pawmpui a, lo tih theih tur te pawh a ni turah ngai ila,

rawtna a lo kal dan azirin. Tunah a dawtah pawh kan member te lawmawm,
hlawh lakna turte kan ngaihtuah dawn a. Heta tang hian a dang thil tam tak
rawn innghawng chhuak tur a awm ang a, chuta tang chuan kan AMC lam
atang hian kan lawmman leh hlawh lak tur pawh hi fel takin anmahnin rawtna
rawn siamin sorkar-in a pawmpui turin a lo chhuak thuai ang tih pawh

ring ila.

Tin, a hnuhnung bera ka sawi duh chu a Dana telh chi chu a ni vak
lova, ‘by turn’-a hmeichhe seat hmun thuma thena hmun khat han kal tur lai
hi hman thiam a ngai khawpin ka hria a. Tunah hi chuan term tin ‘by turn’-a
hetia an inher kual hi chuan hmeichhe seat pawh a ni a, mipa seat pawh a ni
thei a, a ngaiah a ding leh tawh dawn lo tih chian chuan, mahni bial kha a
dawtah ka ding tawh dawn chuang lo a, chuvangin heta thlan tlin tura
hmingthat hlawh tuma beih hi a tul vak lo ve tih ngaihdan a hring thei a.
Engtikawng mahin a dawtah hian kei chu ka ding chuang tawh dawn reng
reng lo tih chiang sa angah chuan a principle hi a tha lo em em mai a. MLA te
pawh theihtawpa tan kan lakna point pawimawh tak pakhat chu a dawta kan
din leh ngei theih nan thahnem kan ngai a, bial kan enkawl tha a ni a. Anni
chu ding dawn tawh miah lo tih chiang saah kha chuan mahni tan chakai an
khawrh mai ang tih kha awl deuh mai a ni. Hei hi ka rilruin vawi khat kan
thutkhawmnaah pawh, party hotute thutkhawmnaah pawh, kan cabinet-ah
pawh hei hi chu by turn constitution-in a tih ang thoa kalin term hnih awm
sela; chumi dawtah by turn in inher sela, term hnih zelin kal se, thut nawn leh
theih tur khan inbuatsaihna chance pe ila. Chu chuan bial enkawl hnaah pawh
khan a ti tha ang tih ka rawt deuh a. Amaherawhchu, kan lo kal a, vawi hnih
kan kal tawh a, a dawt hi vawi thumna a ni a tikhan a inher chhuak chiah mai
a. Khami inher chhuah hnuah khan a rem deuh ang a, chuti lo chuan a inher
chhuak si lo a, vawikhat in turn, term hnih term thumna her chhuah chuan
keimahni ah khan a kual chhuak chiah ang a, a dawt lehah chuan term hnih a
inthlak chauh tur pawhin ti ila a fair tawh deuh ang e. Tunah chuan kan bial hi
a fair lo bik ti an awm ang e tih a awm avangin khalai kha rawtna pawh kan la
nei chiah lo a ni a. Nakinah chuan hei hi kan ngaihtuahna kan exercise-ah thil
tha zawk a ni ang em tih te pawh kan lo thlir a, term hnih tal kha bial khatah

din nawn theiha chumi zawhah inchhawk kuala term hnih zela kan tih khan a
ziaawm deuh mai awm mang e tih ngaihtuahnate pawh ka nei a ni.

Engpawh ni se, kan Aizawl khawpui, a bik takin tunah phei chuan
Mizoram mipui hmun thuma thena hmun khat deuh thaw awmnaah an welfare
leh development enkawltu pawimawh deuh mai AMC kan han dah tur te,
hemi kan han tihah hian Zoram mipuite hmun thuma thena hmun khat deuh
thaw tih mai pawh a ni lo a. Kan tawng tu huatthu suhah a cream
awmkhawmna a ni a, chuvangin a pawimawh em em mai a, helaiah hian fel
taka ro kan rel chuan khawpui dang district khawpui ah te, Sub- Division lam
khawpuiah te pawh he system hi Decentralization of Power kan exercise-na
tur kawng tha a lo nih theihna turin kan han chhawp chhoh hi a tirah fel lo
deuh mahse a tihfel dan kan hmu zel a. Tichuan, vawiinah hian department
lamin amendment an rawn rawt hi za a zain a tha famkim lo deuh tih lai pawh
a lo awm palh thei a. Amaherawhchu, a tlangpui thuin tuna kan hmuh chinah
chuan a tha thawkhat viauin kan hria a. Vawiinah hian kan House-in kan pass
a, kan han hman chuan AMC tan pawh, Zoram mipui leh Aizawl khawpui tan
pawh thil tangkai tak, finna, hnathawh thatna min rawn chhawpchhuaktu a nih
ngei ka ring a. Hei hi lungrual taka kan pass tlan a va tha em tiin Pu Speaker,
ka’n sawive ani e. Kalawm e.

SPEAKER : Tunah chuan sawi tur kan awm tawh lo a nih hmel
a. Deputy Chief Minister zahawm takin a Bill te rawn wind-up a, pass pui tura
rawn dil nghal turin i lo sawm ang.

Pu TAWNLUIA, DY.CHIEF MINISTER Pu Speaker, ka lawm
e. Member zahawm tak South-I bialtu Pu C. Lalsawivunga zawhna Deputy
Mayor leh Councilor te hlawh chungchang hi chu hetah a Act-ah ni lovin, Act
hmang hian a siamtu tur chu Mizoram sorkarin a ruat ang tih a ni a. Hetah
bithliah chungchang chu Rules-ah siam a ni tih a ni. A hnuhnung ber chu
2018 khan facilities to Mayor, Deputy Mayor, Chairman, Vice Chairman &
Councilors Rules, 2018, siam a ni a, hei hi kan hmanlai a ni a. Kan hman laiah
hi chuan kan Mayor hian ¥ 30,000 te hi chu a la kai niin ka hria a.
Belhkhawm thiam pawh a har a, khawilai chin nge kan chhiar ang. Deputy
Mayor in X 28,000 a lak lai khan Executive Councilor a awm tak loh avang

khan hetah hian a tel ta lo a. Councilor te hi chuan I 24,000 bawr vel ang hi
tuna an hum haw hi chu a ni awm e. Tin, allowance neuh neuh dang helaia
han chhiar rik loh hi a awm bawk.

Tichuan, Pu Speaker, additional expenditure incur tur hi kan Mayor te
leh office lam in an han chhut dan chuan Executive Council hlawh nen kum
khatah nuai 50 zet zawt, 52/53 bawr vel hian a daih tura ngaih a ni.
Amaherawhchu, chian a har em em rih a, kha kha chu kan ngaihthlak tak ang
khan a reltu ten an lo enthiam turah ngai ta ila a tha ang a. Municipal Council-
ah chuan Chairman leh Vice Chairman te hi a hotu lawk te an ni a, a dang
Executive Councilor 3 an awm thei a. Tin, Municipal Corporation ah chuan
Mayor, Deputy Mayor a ni ang a, Executive Councillor kha 4 an awm thei a.
Heng hi a Principle Act Chapter I-ah chiang takin tarlan a ni a, amendment
loh a nih avang khan rin nghal a ni tih ka rawn sawifiah duh lawk a ni.

Tichuan Pu Speaker, tunah hian kan AMC (Aizawl Municipal
Corporation) hian sum hnar bik pathum a nei a, pakhat chu Own Source
Revenue (OSR) kan ti a, hei hi Mizoram chhunga Tax chi hrang hrang kan
khawn ve te hi a ni a. Kum 2018 leh 2019 ah pawh nuai 84,050 dawn thaw
kan hmu ve a. A dang leh chu grant-in-aid from Govt. of Mizoram a ni a. Hei
hi state sorkarin eng emaw zat a va pek thin hi a ni. Hei hi chu a mamawh dan
thlirin state sorkarin a pe thin a ni. Tichuan 2018 - 19-ah khan State sorkar
atang hian nuai 1939 zet kan hmu a ni. Tichuan central sorkar atanga pawisa
hmuh hi General Basic Grant tih ani a, kum tin a pung chho ve a. Kuminah hi
chuan crore 28 leh nuai 85 zet chu hmuh kan inbeisei a ni. Khang kha tawitein
information-ah ka rawn sawi belh a.

Tichuan, vawiinah hian kan CM sawi ang khan sawi hlawh em em chu
reservation seat hmeichhe tana siam hi a ni a. By turn-a tih hi a tha ber em?
bithliah deuha tih a tha ber em tih te hi ngaihtuah tham deuh a ni. Tunah hian
vawi hnih kan inthlang tawh a, a vawithumna tur nakum November thlaah
kan inthlang ang a. Chutah chuan hmeichhe seat kha a kualchhuak deuh chiah
chiah ang a, pakhat erawh chu a bang ang a. Khalai hunah erawh chuan la
siamthat theih turah pawh ngai ta ila a thain ka ring a ni.

Tichuan, Aizawl Municipal Corporation-ah hian hnathawktute hi an
vaiin 130 zet zawt an ni a, Regular 62 (Deputation-a state sorkar atanga kal te
nen) Contract 26 leh MR 43 kan nei a. Tunah hian post thar, post 98 sorkarin
min siam thar (create) sak a. Tichuan, khami atan khan Recruitment Rules kan
lo la nei si lo a, kan siam char char a, tunah hian kan peih tawh a. Chutiang
chuan AMC-ah pawh hian post thar sorkarin min siam thar sak a hi chu
Recruitment Rules te kan neih fel takah hi chuan recruitment kan ti thei ve
mai turah kan ngai a. Tin, Mizoram Municipal Service-ah hian common
service kan ti a, tranferable ho kha a huam vek a, nakinah district hrang hrang
la transfer theih turin Rules pawh kha kan siam tawh a, chu chu Group A leh
B tan a ni a. Tin, Mizoram Municipal Subordinate Service Rules kan siam leh
a. Chu chu Group B non-gazetted leh C leh D te an ni. Anni hi chu transfer
theih loh an ni. Chutiang chuan, mumal deuhin he Municipal Corporation hi a
kal chho mek a. Sorkar kum khat em pawh a kal hma chuan thil tih tam a har
em em a. Chuti chung chuan kan enghelh em em, kan Councilor zawng
zawngte pawhin tul an tih, Executive Council siam hi damdawi in ka kal hma
tlaiah khan thim thak thlengin kan sawi ho a. Tichuan, Secretary te hnenah hei
hi draft siamin lo bawhzui char char rawh u ka ti a. Vawi thum lai Cabinet-ah
kan pulut a, Cabinet-in a uluk a, hmanni khan cabinet pawhin min passed sak
a, tihian vawiinah House-ah kan han sawiho thei hi kan lawm em em a ni.
Tichuan, Pu Speaker, vawiinah hian kan Bill rawn putluh, The Mizoram
Municipalities Amendment Bill, 2019 hi House hian min pawm puia min pass
sak turin ka rawn dil a ni e. Ka lawm e.

SPEAKER : Aw le, Deputy Chief Minister zahawm takin ‘The
Mizoram Municipalities Amendment Bill, 2019° chu House-ah pass pui turin
arawn dil a. Tunah kan buk ang a, remti apiangin ‘remti’ ti ula (MEMBERS :
Remti) Remti lo kan awm em? Kan awm chuan ‘remtilo’ ti ula. Remtilo kan
awm lo va. ‘The Mizoram Municipalities Amendment Bill, 2019’ chu House
hian lungrual takin a pass ta a ni. ( Deputy Chief Minister : Ka lawm e, Pu
Speaker )

Tunah hian bill pali ngaihtuah tur kan la nei a, chungte chu : 1. The
Mizoram Salaries, Allowances and Pension of Member of the Legislative
Assembly (Amendment) Bill, 2019.

1. The Mizoram Salaries and Allowances of Minister (Amendment)
Bill, 2019.

2. The Mizoram Salaries and Allowances of Speaker and the Deputy
Speaker (Amendment) Bill, 2019.

3. The Mizoram Salaries and Allowances of the Government Chief
Whip and the Deputy Government Chief Whip (Amendment) Bill, 2019. Tih
te an ni a. Kan Bill pali te hi a hrang theuh ni mahse a hnuhnung pali hian a
khaikhawm a, a pakhatna thleng hian.

The Mizoram Salaries and Allowances and Pensions of Member of the
Legislative Assembly (Amendment) Bill, 2019 chhung ami Housing Loan tih
te, Pension chungchang te Death gratuity chungchang leh Family Pension
chungchang te thlengin a tawmpui vek avangin Salary bik atana propose
amount te hi a inang tlang vek bawk si nen Bill pali te hi a mal mala take up
lovin a ruala lak mai te hi a tha niin a lang a, member ten a tha kan ti em ?
House ka rawn e. Chutianga kal pui chu member ten rem kan tih chuan tunah
Bill pali te : 1. The Mizoram Salaries, allowances and Pension of Member of
the Legislative Assembly (Amendment) Bill, 2019.

1. The Mizoram Salaries and Allowances of Minister (Amendment)
Bill, 2019.

2. The Mizoram Salaries and Allowances of Speaker and the Deputy
Speaker (Amendment) Bill, 2019.

3. The Mizoram Salaries and Allowances of the Government Chief
Whip and the Deputy Government Chief Whip (Amendment) Bill, 2019, te hi
a Bill neitu Parliamentary Affairs Minister zahawm tak Pu T.J.
Lalnuntluanga’n House-ah introduce rawn dil se.

Pu T.J.LALNUNTLUANGA, MINISTER : Pu Speaker, ka lawm
e. I phalna leh remtihnain

1. The Mizoram Salaries, allowances and Pension of Member of the
Legislative Assembly (Amendment) Bill, 2019.

2. The Mizoram Salaries and Allowances of Minister (Amendment)
Bill, 2019.

3. The Mizoram Salaries and Allowances of Speaker and the Deputy
Speaker (Amendment) Bill, 2019.

4. The Mizoram Salaries and Allowances of the Government Chief
Whip and the Deputy Government Chief Whip (Amendment) Bill, 2019, te hi
he House zahawm takah hian introduce ka rawn dil e.

SPEAKER : Introduce a rawn dil a, kan remti em? Kan phal sak a,

pass turin rawn move nghal mai se, tunah i lo sawm ang.

Pu T.J LALNUNTLUANGA : Pu Speaker , ka lawm e, Pu
Speaker,

1. The Mizoram Salaries, allowances and Pension of Member of the
Legislative Assembly (Amendment) Bill, 2019.

2. The Mizoram Salaries and Allowances of Minister (Amendment)
Bill, 2019.

3. The Mizoram Salaries and Allowances of Speaker and the Deputy
Speaker (Amendment) Bill, 2019.

4. The Mizoram Salaries and Allowances of the Government Chief
Whip and the Deputy Government Chief Whip (Amendment) Bill, 2019, te hi
he House zahawm takah hian ka rawn introduce e.

Pu Speaker, vawiinah member ten a copy kan nei vek tawh a.
Amaherawhchu hemi hma hian thu khuh hawnna han neih hmasak ka duhna a
awm a. He House-ah hian member te leh kan mi hmasa te, kum tam tak helai
hmuna thu tawh ten theihtawp chhuahin Zoram mipuite hmasawnna turin
helai hmun atang hian ei leh bar chungchanga kan intodelhna tur te, mihring
kan nun hona atana leh zalen zawka khawtlang kan nun hona atana dan tha
tak, khawtlang min vawng tute; hleih nei lova zalen taka sang bik leh hniam
bik te awm lohna turin ngaihtuahna zawng zawng sengin hun leh tha tam tak

vawiin thlengin an lo hmang thin a. Chutiang chuan phur takin Dan te pawh

an lo siam tawh thin a ni. Amaherawhchu vawiinah Mizo te thinlunga
inthlahrunawm tak, mahse kan nitin nuna kan mamawh cost of living lo sang
chho zel avang te in he House zahawm takah hian member te hamthatna tur
chungchang chhawp chhuah a lo tul ta a. Helaiah hian Pu Speaker, ka han
sawi hmasak duh a chu patent error a lo awm hlauh mai a, The Mizoram
Salaries and Allowances and Pension of Member of Legislative Assembly
(Amendment) Bill, 2019 tiha phek 2-na a chung lamah khan Amendment of
Section 14 tih ah khan clause ‘A’ of Sub section III of section 14 tih kha
Clause ‘A’ of sub-section I of the section 14 tih tur a ni a. Kha kha House
zahawm takah siamthat ka rawn dil nghal a ni. (Speaker : Patent, siamthat 1 dil
tihna a ni maw ? ) Aw, vawiinah hian member zahawm tak tak ten a copy kan
kawl vek a, kan amendment portion a section ho pawh kha kan hre tlang turah
ngai ila a thain ka ring a. Chuvang chuan a tlangpui han sawi chhoh deuh

zawr zawr ka tum ang e.

Pu Speaker, kan hriattlan theuh angin India Danpui Constitution of
India chuan state Legislators te hi Council of Ministers, Speaker, Deputy
Speaker leh member te hlawh ngaihtuah turin thuneihna a pe a. State hrang
hrangte hlawh inpek zat pawh hetiang a nih avang hian a inanglo deuh zul a,
tunhnai maiah pawh khan state hrang hrangin an MLA te hlawh an revise
hlawm a. Mizoram MLA te hlawh hi kum 2010-ah khan revised a ni a, chumi
hnuah chuan MLA mawhphurhna leh thil man nasa takin a lo pung chho ta a.
Kan MLA te, kan ex-MLA te hi state dang MLA te, ex-MLA te tih ve loh an
bialte ruang phurh sak te, mitthi ral, damlo kan leh mikhual thleng reng an nih
avangin an hautak bik hle a. Chumi a nih avang chuan former legislative
assembly member ten GPC-ah rawtna an rawn thehlut a. Chumi rawtna atang
chuan kan state sorkar sum dinhmun leh kan MLA te, kan ex-MLA te
dinhmun hrerengin General Purpose Committee chuan ngun taka ngaihtuahin
hlawh tihsan a lo rel ta a ni.

Pu Speaker, kan hriat theuh angin he GPC-ah hian party hrang hrang
aiawh anga inruat chu ni chiah lo mah se, vawiina member te aiawh party
hrang hrang atang hian kan kimtlang hle a ni. Pu Speaker, kan MLA hlawh
chungchang hemi GPC-a kan pass pawh hi Council of Ministers pawhin GPC
rel tawh a nih avangin GPC rorel tawh hi chu kan zah thin a tiin Council of

Ministers pawhin hei hi lungrual takin Assembly-a chhawpchhuah turin an
pawmpui tawh bawk a ni.Pu Speaker, helaiah hian ka sawi hmasak duh chu
kan MLA te hlawh ennawn hi vawi tam tak a lo ni tawh thin a, chungte chu
vawiinah hian han hretlang thar leh ta ila a tha awm e.

Salary sawi hmasa ta ila, a Act 1987 ah khan cheng sangkhat MLA te
hlawh thin a ni a, 1991-ah khan siamthat a ni a. Chutah chuan hlawh sangkhat
atanga sangkhat zanga-a tihsan a ni a, hei hi za ah sawmnga-a tihpun a ni a.
Tichuan 1999-ah khan sangkhat zanga atangin singkhat-ah tihpun a ni leh a,
hei hi za ah 566.67-a tihsan a ni. Tichuan 2010-ah khan cheng singkhat atang
hian singli ah tihsan a ni leh a, hei hi za ah zathum a sang a ni a. Tichuan
tunah hian amendment 2019-ah hian kan han propose chu cheng singriat-ah a
kaichho dawn ta a, hei hi za ah za-a pung tura tih a ni.

Tichuan kan lakluh hlawh pumpui hi salary and allowances an tih kha
a ni a. Chutah chuan 1987 atang khan tan leh ta ila, 3500/- a ni a, 1991
amendment-ah khan cheng 8000/- ah tihsan a ni a, chu chu za zelah 128.57 a
ni a. 1999 amendment-ah khan 26500/- ah tihsan a ni a, hei hi za zelah 231.25
a ni a. Tichuan a hnu kum sawmpakhat hnuah khan ennawn leh a ni a, 2010-
ah khan, tah chuan cheng 65,000/- hlawh pum pui a lo ni chho ta a, hei hi za
zelah 145.28 a ni. Tichuan tunah hian 2019 amendment kan han propose-ah
chuan cheng 150,000/- a tling chho dawn ta a, hei hi za zelah 130.77 a ni.

Tichuan Pu Speaker, tuna Bill hrang hrang kan rawn introduced takah
khan Chief Minister, Speaker, Deputy Speaker, Ministers, Leaders of
opposition leh Deputy Government Chief Whip te hlawh tur kha hetiang hian
kan duang leh a.

Tah chuan Chief Minister-in salary-ah 80,000/-, Sumptuary allowance-
ah 40,000/-, Family allowance-ah 27,000/-, Entertainment allowance-ah
25,000/- , Residence allowance-ah 12,000/-, a vaiin 1,84,000/-.

Speaker-in salary-ah 80,000/-, Sumptuary allowance-ah 40,000/-,
Family allowance-ah 21,000/-, Entertainment allowance-ah 20,000/- |,
Residence allowance-ah 12,000/-, a vaiin 173,000/-.

Minister-in salary-ah 80,000/-, Sumptuary allowance-ah 40,000/-, Family
allowance-ah 18,000/-, Entertainment allowance-ah 18,000/- , Residence
allowance-ah 12,000/-, a vaiin 168,000/-.

Leader of opposition-in salary-ah 80,000/-, Sumptuary allowance-ah
40,000/-, Family allowance-ah 18,000/-, Entertainment allowance-ah 18,000/-
Residence allowance-ah 12,000/-, a vaiin 168,000/-.

Deputy Speaker-in salary-ah 80,000/-, Sumptuary allowance-ah
40,000/-, Family allowance-ah 16,000/-, Entertainment allowance-ah 13,000/-
Residence allowance-ah 12,000/-, a vaiin 161,000/-.

Minister of State-in salary-ah 80,000/-, Sumptuary allowance-ah
40,000/-, Family allowance-ah 15,000/-, Entertainment allowance-ah 10,000/-
Residence allowance-ah 12,000/-, a vaiin 157,000/-.

Deputy Government Chief Whip-in salary-ah 80,000/-, Sumptuary
allowance-ah 40,000/-, Family allowance-ah 15,000/-, Entertainment
allowance-ah 10,000/- , Residence allowance-ah 12,000/-, a vaiin 157,000/- a

ni.

Tin, MLA te hlawh awmdan hetiang hi a ni.Salary — ¥ 80,000.00,
Constituency Allowances — I 40,000.00, Contingency Allowances — X
14,000.00, Family Allowances < 8,000.00, Residence Allowances — X
8,000.00 te an ni a, a vaiin ¥ 1,50,000.00/-. Heng bakah hian MLA te
hamthatna dawn thin leh ex-MLA pension leh family pension te
siamthat a ni bawk a. Pakhatna-ah Daily Allowances state chhungah
% 1,000/-, state pawnah ¥ 2,000/-. House furnishing Assembly term thar
tanga hman turin MLA ten kum khata house  furnishing
T 1,00,000/- an dawn thin chu ¥ 2,00,000/- a ni tawh dawn a ni.
Death Gratuity ¥ 10,00,000/- ni thin chu  15,00,000/- a tihsan a ni.
Ex-MLA pension ¥ 25,000/- ni thin kha ¥ 40,000/- a ni tawh ang a.
MLA term Kkhat aia tam/tling an awmin term khat zel ah ¥ 5,000/- an
pension-ah belh a ni ang. Maximum pension erawhchu ¥ 70,000/- a ni
thung ang. family pension, pension lak mek atangin za ah sawmnga a
ni ang a, MLA ni lai a lo boral a nih chuan pension lak tur zat za

ah sawmnga a ni ang. House Building Advance - MLA ten House
Building Advance < 10,00,000/- an lak thin chu ¥ 20,00,000/- ah

tth san a ni.

Pu Speaker, i phalna leh he House remtihnain heng “The
Mizoram Salaries and Allowances and Pension of Member of the
Legislative Assembly (Amendment) Bill, 2019”. “The Salaries and
Allowances of Ministers (Amendment) Bill, 2019”. “The Mizoram
Salaries and Allowances of Speaker and Deputy Speaker (Amendment)
Bill, 2019” “The Mizoram Salaries and Allowances of the Government
Chief whip and the Deputy Chief whip (Amendment) Bill, 2019” te hi he
House zahawm taka member ten kan ngaihtuaha, kan sawiho atan ka

rawn move a ni e. Ka lawm e.

SPEAKER : Aw le, a changtu Minister zahawm takin a
Bill chungchang sawi turte sawiin a Bill putluh chhante a rawn sawi a.
Tunah kan sawiho ang a, member pakhat-in minute engzatnge kan sawi
ang le? Minutes 5 maw, tha kan ti em? Tunah sawihona kan tan ang
a, tunge sawi hmasa ang le? Member zahawm tak Pu Lalduhoma i lo

Sawm ang.

Pu LALDUHOMA : Pu Speaker, Study Team
recommendation GPC-in kan ngaihtuah tum khan, “An Recommendation
te hi lo hnawl ngawt emaw lo pawm ngawt emaw, hi a fel lo ve, tun
hmalama kan lo tih thin ang khan a zir chiangtu tur Sub-committee
din phawt ila, chumi te thu chu ngaichang ila, thutlukna kan la siam
dawn nia”, kan ti kha a ni a. Khami hnulamah kha chuan keini hi chu
he thil ngaihtuahnaah hian kan tel zui ta lo va.

Thil reng rengah hian side A leh B, thlir dan inanglo pahnih hi
a awm zel a. Vawiina kan thu khelah phei hi chuan a awm lehzual a
tth theth awm e.

Thlirna pakhat atang chuan India ram state hrang hranga MLA
hlawh te han thlir hian Communist ho an sorkarma thin West Bengal
leh Tripura te a hniam fal hle a, a dangah erawh chuan a tlangpuia
han lak chuan Mizoram MLA hlawh te chu a hniam pawl lamah a
awm a ni a. Tuna kan Bill-in a rawn chhawpchhuah hi a sang lam
pawh ni lo, a hniam lam pawh ni lo, a lathawl vel niin a lang a. Tin,
a punna rate hi Mizoram rau rauah pawh tuna kan ngaihthlak tak ang
khan a pun san loh tum te pawh niin a lang a. Tin, 7h Pay te hman a
lo ni ta bawk a, a hun rei zawng thuah hian MLA hlawh ennawn hi
chu a hun ve hrim hrim tawh tih pawh a hriat a. Tin, MLA mimal te
hi min belchiangtu apiang hian kan hautakzia chu an hre mai a. A
pachhe deuh phei hi chuan Chief Guest-ah min sawm ang tih hi kan
hlau hlur mai chu a ni a.

Tin, kan FLAM member te, kan hruaitu hmasa te tuna kum upa,
chaklo leh hrisel lo tak tak ten thahnemngai taka rawtna leh ngenna an
rawn thlente hi a zahawm em em bawk a. Khati zawnga thlir chuan he
kan Bill hi pass awm tak a ni a tih theih awm e.

A lanna tlang dang atanga kan thlir ve leh thung erawh chuan,
keini ho bik hi inthlan lai khan kan Val Upa Council-ten official
candidates atana an puan te kan ni a. Candidate-a min puan ni khan an
hmaah rinawm taka an thu zawm turin tawngkam leh ziakin thu kan
tiam a ni. Anni hian tun tumah hian he Bill hi pass lo turin min rawn
ngen ta a, he an ngenna hi technically chuan min phuartu a ni hranpa
lo va. (SPEAKER :1 hun a tawp a, a sawi laklawh a, sawi zo se aw)
Ka lawm e. Amaherawhchu, min hringtute an ni miau a, an fa hrinte
kan ni miau a, anmahni zara helai hmuna lo tel ve thei chauh kan nih
avang hian, an lakah hian moral obligation kan nei lian hle a ni tih
min hriatpui kan duh khawp mai a.

Tin, kan ram sum dinhmun te kan thlirin kan harsa hle a ni tih
kan hre theuh a, sawi thui pawh a ngai lo va. Sum leh paia harsatna
kan tawh lai taka hetiang Bill han pass hi a fuh chiah lo em te pawh

a tih theih bawk a. Chuvangin, kan mipuite dinhmun chawisan hi hna
hmasaah han neih ta phawt ila. Chhungkaw tinin an nghahhlel em em
[0 3,00,000/- te pawh hi han dawng fel phawt sela, chumi hnulamah
chuan heng hi chu beng thara la ngaihthlak ni se tih hi kan ngaihdan a ni ta a.
Chuvangin, GPC rorelte zah tak chungin, vawiinah hian he Bill hi chu dah tha
rih ila, la pass rih lo ila tih hi kan duhdan leh kan ngenna a ni. Ka lawm e.

SPEAKER : Sawi tur dang an awm em? A ding khat

bawk a, member zahawm tak Pu Lalrindika Ralte sawi turin i lo sawm ang.

Pu LALRINDIKA RALTE : Pu Speaker, ka lawm e. Vawiina kan Bill hi
pawimawhna chin a awm a, mahni thil a nihna chinte pawh a awm a, a sawitu
nih pawh a inthlahrun theih angreng viau a. Chutih rual erawh chuan kam
hnih/khat sawi ve ka duh a. Vawiina kan Bill pass tur kan Bill chhawp chhuah
atang hian kan rilruah mipui tana kan inpekna te hi kan ennawn leh pawh a

thain ka hria.

Vawiinah hian kan mipuite dinhmunte ngun taka kan ngaihtuah chian
pawh a thain ka hria a. Mipuite tana pen chhuak kan ni kan inti a, chuvang
chuan chu ngaihtuahna chu kan put reng a pawimawhin ka hria. Vawiinah
hian hetia han en chuan kan dinhmun siamthatna tur kan ngaihtuah mek a ni
a, amaherawhchu, chutih ruala ka rilrua awm chu vawiina kan thil ngaihtuah
hi kan mipuite tana kan inpekna hmanrua a nih ka beisei a. Chutiang beiseina
nei chung chuan vawiina kan Bill putluh “The Mizoram Salaries and
Allowances and Pension of Member of the Legislative Assembly
(Amendment) Bill, 2019” hi ka thlawp thu ka rawn sawi ve a ni e. Ka

lawm e.

SPEAKER : Member zahawm tak Dr.Z.R.Thiamsanga i lo
sawm leh ang.

Dr. Z.R.THIAMSANGA : Pu Speaker, ka lawm e. Parliamentary
Affairs Minister-in he Bill a rawn chhawp chhuah hi ngun takin a study team-
ten an rawn commend kha GPC khan kan ngaihtuah kha a ni a. Kan ram
dinhmun te, kan sum dinhmunte uluk takin kan thlir a, tichuan GPC khan

Sub-Committee kha an siam a, Sub-Committee pawh khan uluk takin tunhma

atanga kan MLA te hlawh leh pension chungchang kha kan han thlir a. A pun
chhoh dante kan han thlir chho a, kan ngaihtuah ngun viau a ni.

Tichuan recommendation kha siam a ni ta a, chumi hnuah chuan GPC
kha kan thu leh a, nichina member zahawm tak sawi hmasa berin GPC-ah kan
tel lo e a rawn tih kha, GPC kha koh a ni a, amaherawhchu, amah kha a hman
remchan loh avang khan a rawn tel thei ta lo niin ka ring a. Hei hi kan hria a,
MLA te, mi tam takte hi chu mahni sorkar hnate bansan a, ram leh hnam tana
retheih huam a tute pawh hi kan ni deuh vek a. Kan hria a, sorkar hnathawkte
pawhin seventh pay-te an han la a, cheng nuaikhat hlawh hi chu tam tak an ni
tawh a, IV Grade-te pawh hian cheng singli/singnga thaw an lo la tawh a.
Officer tam tak hi cheng nuai hnih la te an awm tawh a. Nichina kan Minister
zahawm takin a rawn sawi tak ang khan MLA te hi engkimah kan innghahna
an ni a. Damlo ni se kan MLA an ti a, damdawi ina awm ni se kan MLA an ti
a. Ei leh bar chungchangah te, ruang phurh chungchangah te, harsatna hrang
hrangah kan MLA te tih kha a ni vek a ni.

Tichuan, khatianga ngaihtuah khan tunah hian MLA tam takte pawh
hian harsatna tam tak kan tawk mek zel a. Tam takte chuan a ba thlauin kan
mi leh sate tan hian hna kan thawk a ni, chu chu kan inhre tlang vekin ka ring.
Chuvang chuan hetianga hlawh pun kan han tih pawh hi, kan ram dinhmun
kan thlir chuan a inthlahrunawm. Amaherawhchu, mipuite tana thawk kan ni
a, Pu Speaker, kan hlawh pawh hi mipui tan a ni, keimahni tan a ni lo. Chu
chu keimahni tan a nih rual rualin mipui tan pawh a ni tih hi kan hriat a
pawimawhin ka hria a. Chuvang chuan nichina kan ngaihthlak tak ang khan
FLAM member-te pawhin rawtna an rawn siam a, an rawn rawtna angah phei
kha chuan a basic pawh hi cheng nuai khat tal ni tawh rawh se, mi state dang
nena han thlir phei chuan a tlem tawh lutuk a ni, an rawn ti a. E! ni em em lo
ve tiin cheng sing riat khan kan tihniam ta zawk a ni, chutiang chu a n1 a.
Chuvang chuan tun dinhmunah hi chuan sorkar hna kan han thawh tirh laite
kha chuan officer group A pawh khan cheng 1500/- kha kan hlawh a.
Tichuan, thil man te a lo to chho ta a, tunah phei chuan kan ngaihthlak tak ang
khan engkim mai hi a lo to ta a, heng avangte hian tuna a rawn chhawp
chhuah hi awm khawpin ka hria a. He Bill hi pass mai turin ka rawn thlawp a
ni. Ka lawm e.

SPEAKER : Member zahawm tak Pu Zodintluanga
Ralte 1 lo sawm ang.

Pu ZODINTLUANGA RALTE : Pu Speaker, ka lawm e.
General Purpose Committee-ah Pu Speaker, 1 duhsaknain min dah ve a, hei
hian thil chi hrang hrangte kan rel thin a. Tun tumah pawh hian nangma min
duhsakna azarah member ka nihna angin GPC-in MLA-te hlawh
ngaihtuahnaah khan ka tel ve a. Member-ten a bik takin nangma chair-na
hnuaiah kan Chief Minister zahawm takte nen ngaihtuahna tam tak kan seng a
tha tur te, a thalo tur te chutiang chuan. A hmasa berah chuan study team
siam nise tih a ni a, study team te khan recommendation te an rawn
pe a, chumi hnuah sub-committee din an rawn rawt leh a, chumiah
pawh chuan Pu Speaker, min telh leh a. Sub-committee pawh khan
uluk takin kan ngaihtuah a, mipuia kan lan dan turte leh mi min
ngaihdan tur te, a nghawng te kan ngaihtuah a, chuti chung chuan
recommendation te kan han siam a. Kha kan recommendation-ah khan
nichina Minister zahawm takin a sawi ang khan kum danga a lo punna
te 500% te, a changin chu aia tlem deuh te a nih laiin tun tumah
chuan a punna kha kum sawm hnuah pawh a tlem thei ang bera rawn
rawt kha kan ni a. Chuvang chuan Pu Speaker, he Bill rawn lut hi
uluk taka member ten committee-naa kan rel tawh a ni a, chuvang
chuan kan Bill hi pass mai turin ka rawn thlawp a. Member te hian
zalenna kan nei vek a, mimal ang pawhin hemi Bill kan pass hnuah
keimah ngei leh ka bula Dy. Speaker pawh hian kan state sorkarin sum
kan neih loh dan te hriaa inthlahrung te an nih chuan kan duh ang
tawk kha kan la lo mai turah ka ngai a. Chuvang chuan kan zalenna
neih angin hei hi chu kei chuan ka la lo ang e kanti ve mai turah ka
ngai a. Committee-in uluk taka kan lo ngaihtuah tawh leh chu
committee-a ka tel ve avang chuan Pu Speaker, kan Bill hi ka rawn
thlawp ve a ni e. Ka lawm e.

SPEAKER : Pu Robert Romawia Royte, Minister zahawm
tak 1 lo sawm ang.

Pu ROBERT ROMAWIA ROYTE, MINISTER : Pu Speaker, ka
lawm e. Tawite-in han sawi rik ve ka duh a. Ka hmaa sawi member
zahawm tak takte khan fiah takin an sawi tawh a tin, tuna sawi zo
chiah member zahawm tak Pu Zodintluanga Ralte pawh khan a
percentage nen te pawh khan a rawn sawi a, ka sawi nawn tawh
lovang a.

Tuna kan sawi keimahni hlawh leh keimahni chungchang rel hi a
inthlahrunna chin a awm a; mahse, politics a la awm ngai lo leh MLA
la ni ngai lo te kan han ni ve a, tum aiin a retheih thlak khawp mai
ka ti a, chhungkua hi buai nak nak chang a tam ve a, chuvang chuan
kan hman tum dan azir a ni ve ka ti a ni. He kan Bill pass hi kan
nupuite pawnfen ipte thleng tur hi a awm meuh ang em le? Awm
pawh ni se a chhuahna tur hi chhungkaw tana a chhuahna hi tlemte
zawk a ni ang a, a tam zawk hi chu mi harsa leh mi dangte tanpuina
tur a ni tho dawnin ka ring a, chu chu atam zawk ngaihdan a nih te
pawh ka ring a. Chuvang chuan he Bill pass hi kan tan a nih rual
hian, a tam zawk hi chuan mipui rawngbawl tur kan nih anga mipui
rawng nasa zawka kan bawlna tur hmanrua a ni ti zawnga ngaihtuah
chuan chu chu a tak rama thil awmdan pawh ni vein ka ring a, chuti
zawnga ngaihtuah chuan a inthlahrunawm lem lo ve tih kha ka sawi ve
hrim hrim duh a.

Tin, 130%-in tun tumah hian a pung a, a pun tlem tum an tihte
pawh kha a nihna chen a awm a. State dang kan han sawi te pawh
kha keipawh ka en ve nual a. Society-in MLA an beisei dan leh state
hrang hranga an beisei dan leh Mizorama an beisei dan inanloh dan
ngaihtuah chuan Mizorama MLA te hlawh hi tuna committee chhawng
hrang hrang ten an zirchian a an rawn chhawpchhuah hi a awm ka ti
khawp mai a. Chumi piah lamah chuan a hman dan tur kan hisap vel

hian a awm lehzual te pawhin ka hre ve a ni.

Chutih mek lai erawh chuan he House zahawm taka thil serious
tak nia ka hriat ve sawi ka duh chu MLA zahawm tak Pu Lalduhoma
rawn sawi rik zauh Val Upa Council ten an remtihloh avanga he Bill

support lo tih lai kha original power leh original decision siam theihna
hi he House-a member te hi chuan nei ta ila, remote control-a min
rawn control-tu dang awm hi political party leh political system-ah leh
he rorelna, legislation system-ah hian a him lo ka ti khawp mai a. Kan
hria a, Central sorkarah pawh Man Mohan Singh chu a tha reng,
mahse, Pi Sonia Gandhi-in remote control a pai a, chuvang chuan a
nih ang tur a ni thei lo a ni tih lai boruak te pawh kha a ang lek lek
ang em tih kha ka rilruah chuan a awm a. Chuvang chuan he House-a
thuneitute hian thu 1 nei ang u, keimahni chungchangah leh kan
ngaihdan turah hian. Pawn lam atanga rawn control-tu eng Council
emaw te ang chi ngaithdana he House-a member te awmdan tur hi a
awm a nih chuan democracy principle pawh a kalh tlat a ni tih ka
sawi duh a ni. Ka lawm e.

SPEAKER : Dr. B.D. Chakma i lo sawm ang.

Pu B.D. CHAKMA : Pu Speaker, ka lawm e. Kan party BJP
aiawhin ka sawi lo thei lo a, he Bill hi kan ngaipawimawh a.
Engpawh ni se, he kan salary tihpunna hi 65,000/- atangin 1,50,000/-
kan pass chuania, lawmna tur hi a awm vak lo. Chuvangin ka nupui
hnenah pawh ka hrilh miah lo, a chhan chu bank account-ah a lut ang
a, next day-ah account atangin a chhuak chur chur ang, a bik takin
medical expenditure hi thingtlang lam MLA te tan chuan a hautak ber
a ni. Ruang pakhat phurh tur pawh nikumah Parva-ah Ambulance-in
kan thawn a, 35,000 ka seng a ni Pu Speaker. Tun tumah pawh thla
hmasa khan Mizoram medical investigation zawng zawng kha a failed a
ni, damlo pakhat ka nei a zung tha thei lo, medical emergency leh
surgical emergency ringawtin ka mangang khawp mai. Doctor ka nih
angin keipawh ka hrethiam lo va, Guwahati-ah ka Scorpio-in ka phur
thla tawp mai a ni. Guwahati Hospital-ah kan zai tir a, cheng tam tak
75,000 lai ka seng a ni. Chutiang bawkin tun thlaah pawh medical
emergency case hi thla tin waiting list-ah ka dah lo thei lo, tunah
pawh pathum a awm, zai ngai te pawh an awm a, chutiang chu
thingtlang MLA te chu kan dinhmun a ni a. Chuvangin, I 1,50,000

pawh ni se hei hi chu keimahni tan living standard siamthatna pawh a
ni lo. Chuvangin a lo lut ang a, a chhuak leh nghal dawn a ni.

Hei hi chu mipui te tan tho a nih ka ring a. Chuvangin hemi
chungchangah hi chuan a bik takin keima bialah pawh khaw 83 a awm a, a
hautak lutuk a. Chuvang chuan he Bill revised hi ka support a. Chuti chung
chungin thil pakhat, kan Paliamentary Minister zahawm takin ka zawh fiahna
kha a rawn chhan theihnghilh nge chu ka hrelo a, furnishing chungchanga
effective year kha a rawn sawi lo a. Lehkhaah hian a rawn ziak tawh tho a,
Short Title and Commencement Rule-ah chuan amendment of section 5 shall
be deemed to have come into force from Ninth Mizoram Legislative
Assembly tih a nih vangin term leh atangin a effective dawn niin ka hria a. Ka
rawn zawhna kha chu kan Minister zahawm takin a rawn sawi theihnghilh nge
a la mention lo a. (SPEAKER : A rawn sawifiah kha aw).

A lawmawm e. Pu Speaker, tha ka ti a. Tun tum chu engkim kan pel
tawh a, fund pawh hi kan hmang vek tawh a, furnishing pawh kan hmang vek
tawh a. Mahse sawi chi pawh ni lo, sawi tho ka duh chu ka room hi vawi tam
tak PWD concern, electrical leh tui connection lamah ka PA hi ka rawn tir
thin a, mahsela tun thlengin repairing an rawn la ti tha lo a. Fan chhe lutuk
pawh hi pakhatmah an rawn la thlak lo a, sawi chi pawh ni lo mahse PWD
department concern chu khawngaih takin min ensak theih se ka duh hle a. Ka
awmnaah hian room pali a awm a, fan pakhatmah hman chi a ni tawh lo, a
hlui tawh lutuk a. Tin, bathroom tap pawh hi a chhe lutuk a, master bedroom
pawh keima pawisa in rawng te ka hnawih a. Keima mimal pawisa ka hman te
kha ka bill thei lo a, mahse pawi ka ti miah lo a. Fan, bathroom leh tui khawl
min thlak sak turin ka ngen duh a ni. Pu Speaker, ka lawm e.

SPEAKER : Deputy Speaker zahawm tak kha House
Committee Chairman a ni a, a lo en mai dawn nia. Member zahawm tak Pu

Lalchhuanthanga i lo sawm ang.

Pu LALCHHUANTHANGA : Pu Speaker, ka lawm e. Hlawh pun
te kan han sawi a, thil tthawm tak chu a ni a. Amaherawhchu Mizoram sum
harsatna te kan hria a, central lamah pawh sum a harsat zia kan hria a.
Hmanni lawka budget kan pass ah khan kan budget pum pui zaa 80 vel kha

sorkar hnathawk te inrelbawl nan te, sorkar hnathawk te leh pension hlawhah
a kal ral a. Hmasawnna hna thawhna tur Capital Expenditure-ah khan zaa 20
vel lek a awm a ni. Chutihlai kara keinin kha sum tlemte, hmasawnna
hnathawhna tura pawisa awm kha han pawh hek leh kha tha ka ti lo a. Tin,
District Headquarter te pawh pathum lai kan han siam a, hengte pawh hi han
tichangtlung ve deuh te te ila a tha lawm ni ka ti a. MLA ten kan fund neih ve
Development Fund te pawh hetiang hni hne lo a, tlem tlema in release lo a
hnianghnar deuh hleka han hman turte pawh hi nei ve te te ila. Chutichuan
kan sum dinhmun te hi han ti chho ve deuh ta ila. Chutih hunah chuan kan
hlawh te pawh hi tihpun ni se thain kan hria a. Chuvangin tun dinhmunah
chuan kan hlawh hi la tihsan rih lo kha kei ka duh dan a ni e.

SPEAKER : MLA hlawh leh MLA fund hi chu a in relevant
vak lo a. Tuna Planning lamin an tih dan hi chu a tha a ni. Hnathawhna tura
vawi leh khata pek duak kha hmang diklo an lo awm thei a. An hnathawhte en
te te a, BDO ten ngun taka an en a, ML A ten an en hnua pek leh kha chu a tha
viauin ka hria, a in relevant vaklo bawk a, chu chu kan sawi lang a ni. Tu nge
sawi leh ang? Pu KT Rokhaw, member zahawm tak i lo sawm ang.

Pu K.T. ROKHAW : Ka lawm e. Pu Speaker. Tun tuma MLA
te, kan Minister te, Speaker te hlawh chungchanga GPC-in a lo recommend hi
kei, a hmasain tha ka ti khawp a. A lehlamah chuan MLA hlawh hi hmannia
Education Workshop, Delhi-a kan neih khan kan Speaker-in state dang MLA
te hlawh lo zawt chhin rawh u 1 tith ang khan kan han zawt hlawm a. A
tlangpuiin nuai hnih chuang an ni tlangpui, a tlem zawk pawh nuai khat sing
nga a ni tlangpui a. Chu chu state tin te an hlawh tlangpui a ni a. Keini,
Mizoram phei chu kan mipui te hian MLA-te dinhmun an hrechiang em em a,
kan mawhphurna hi a lian khawp mai a. A bik takin thingtlang lam MLA te
tan phei chuan Aizawl hi kan state capital a nih angin damlo an rawn kalna
ber chu Aizawl a ni a. Tin, keini bial te phei chu a kilkhawr a, an serious tawh
em em hnuah an rawn kal chauh a, kan thi leh nge nge thin a. Tichuan an
ruang te kan bialah kan thlah lo thei lo a. Hmanni phei chu thla khat chhungin
ruang vawi thum phurh nan ambulance vawi thum kan hire chu ka hlawh
zawng zawng kha a zo vek mai a ni! Ka han sawi duh chu, keini Saiha
District hi Dr. Beichhua, Minister kan nei a, amah hian ka biala mitthi an

awm pawh hian min chhawk nasa a, chu chu kan dinhmun a ni a. Chuvang
chuan MLA te hlawh a tlem lutuk chuan MLA te kan retheih lutuk chuan ram
hruaitu te kan ni a, corruption pawh a awl a ni, Minister emaw, MLA tan
pawh. Chuvang chuan tun tuma GPC-in hetianga recommend a rawn siam hi

kei chu a awm viauin ka hria a.

Pu K.T.ROKHAW : Chuvang chuan kan hotuten, kan Cabinet Minister
ten an lo thlir a, an lo pawm a, vawiina House zahawm taka an lo putluh hian
tha deuh hian pawm ila a thain ka hria a. Ka support thu ka rawn sawi a ni e.

Kalawme

SPEAKER : Chief Minister zahawm tak House Leader ni bawk

i lo sawm ang.

Pu ZORAMTHANGA, CHIEF MINISTER : Pu Speaker, ka lawm
e. Kei pawhin sawi thui vak tur ka nei chuang lo va. A hminga Finance
changtu han nih phei chuan hisap tur hi a tam khawp a; a dawt leha lo kal
turte lo thlir lawkna nen, sum leh pai renchemna nen; tin, mamawhnain min
rawn tur bawk si nen, chung chu thlir tur tam tak a awm a. Chutih lai chuan
a reality, a nihna taka min sutu kha kan zuk hriata kan address fuh a ngai
bawk a. Chumi a nih avang chuan he kan Salaries and Allowances-MLA te
leh Minister etc, kan han ngaihtuah pawh khan uluk takin kei pawh keimah
leh keimahah kan budget tuna kal mek,a dawt leha lo kal leh tur chu heti vel
ani ang a. Amaherawhchu, tlem chuan kan hre fuh lo palh ang tih ka hlau a.
80% em em kha chu kan hlawhah chuan a kal hauh lo a nia. Chuvangin, heng
hi han zira Finance Minister han nih chuan kil tin kiltang dap kual a ngai a.
Chuti chung chuan kan mamawh si avangin a tul kan tih a ngai a, entirnan,
mipuite develop in han kal te te sela ti ila a dik em em a. Amaherawhchu,
chutih rual chuan mipuite tana thawktu harsa lutuka kan awm chuan lehlamah
harsatna tam tak tuna kan ngaihthlak ang khan damloin min pur a, ruang kan
dah dawnin a hautak si a. Tin, mikhual kan lo dawnsawnte a lo ngai bawk a,
chung zawng zawng ngaihtuah chuan kan mipuite kan develop-na tur hian a
thawktu, khami atana beitute pawh kha hna thawk thei tura kan inthuam a
ngai bawk a. Chumi a nih avang chuan chung zawng zawng ngaihtuahin heng
hi calculation-a hisapna uluk taka siam ve pawh ngaiin ka hria a. Tichuan

rawtna chi hrang hrang a lo kal a, FLAM lam atang pawhin lehkha lo lutin,
“ngawi teh u, heti ngawt chuan a dik lo ve, tipung tawh teh u”, an rawn ti a.
Tichuan GPC te pawh thuin ngawiteh u, a zirtu, study team lamte pawh siam
ila kan ti a, study team lam te kan han siam a. Chungte chuan an rawn thehlut
a, GPC bawkin chungte chu study team hnuhnung berin an siamte chu party
tin aiawh kalkhawma thukhawmin ‘a tha e’ a tih anga vawiin ami hi lo chhuak
a ni a. Chuvangin, kan hriat tur chu kan Legislature, kan rorel khawl
kalkhawm, kan aiawha kal khawm a, dan ang thlapa kan House in General
Purposes Committee a siamina ngun taka recommendation leh study team
hrang hrangten a an rawn tih te’n kan rel a ni a. Chu chu Sorkar lamah rawn
thehlutin Cabinet pawhin kan lo en a, a tha e kan tih hnuah kan Minister-in
House-ah a rawn pulut a ni a. Lehlamah chuan MLA te tan, member te tan
inthlahrunawm tak a nihna pawh a awm; amaherawhchu, kan sawi ang khan
inthlahrung tak chung pawhin hna kan thawhtheihna tur pawhin a tul tum a
awm si thin a. Chuvangin heta hlawh kan han tihpunna hi vawiinah hian rawn
put luh a ni ta a, a tlangpuithuin a uchuak hauh lo va, tuna kan ngaihthlak tak
ang khan India rama MLA te, Minister te hlawh en chuan a sang leh a hniam
inkarah a lathawl bawr vel kan nih hi maw tih tur a ni a. Tin, tun tuma a
punna pawh a hma chuan a tul bawk a, a let 500 te, a let 400 tea a pun lai
khan tun tumah chuan a let 130 velin a pung a. A moderate viau hi maw le a
zahthlak lo ve, a awmlo lem lo e kan ti tlang a, hetiang hian kan chhawp a ni
a. Chumi a nih avang chuan ram mipuite development-a kan hruai theih nan a
thawktu kan member ten harsa lutuk lo va kan mipuite kan enkawl theihna
turin kan salary hi tihpun ni se tiin rawn chhawpa hetianga lo kal ta hi a n1 a.
Chuvangin, vawiinah hian lungrual takin House hian pass ila thain ka hria a.
Chumi tur chuan Pu Speaker, kei pawhin ka rawn rawt a, ka rawn thlawp
bawk anie.

SPEAKER : Tunah chuan kan sawihona kan titawp ang a, a
changtu Minister in rawn wind up sela, sawifiah ngai awmte rawn sawifiah s;

tin, pass rawn dil bawk se, 1 lo sawm ang.

Pu T.J. LALNUNTLUANGA, MINISTER : Pu Speaker, ka lawm
e, Vawiina kan Bill hi a pawimawh em em mai a. Kan hriat angin thu bul
lamahte kan han sawi tawh a, thil inthlahrunawm tak ni bawk si,

amaherawhchu nitin kan nun atana pawimawh tak tak thil man chungchangah
te, kan cost of living kan tihfo mai chungchangah ngaihtuah loh theih loh
chungchangah kan awm tawh bawk si a. Chumi avang chuan he House
pawhin kan han ngaihtuah ta a ni a. Tichuan hemi a rawn chhuah chhoh
dawnah pawh khan kan harsatna tam tak leh kan state sum dinhmun te kan
hotu senior tam tak ten an lo ngaihtuah a. Chutiang an ngaihtuah tawh hnuah
chuan kan sum dinhmun atang pawhin riltam chuan hna a thawh theih loh e,
tha kan tihchak te pawh a ngai alawm tiin a aia nasa leh zawka kan ram tan
kan thawh theihna turin Pu Speaker, i vei lam ami te pawhin zawhna tam tak
sorkar hmasawnna tur atana an thawh theihna tur te, thawh leh zualna tur te, 1
dinglam amite pawhin sorkar hmasawnna tur atana tam zawka hna kan thawh
theihna atan heng hi kan rawn chhawp chhuak kha a ni a. Tichuan vawiinah
khan member zahawm tak tak 9-in an sawi a. Member 7-in an thlawp thu an
han sawi a.

Chutih rual chuan member dang 2 te pawh khan an thlawp lo ni lovin,
tha an tih thu te leh kan mamawh thu te pawh an rawn sawi a.
Amaherawhchu, ngaihtuahtu pawl dangten hei chu pass rih lo ila a tha ang tiin
an rawn rawt mai ni khan ka hria a ni. Kan Bill pawh hi House member te
hian kan pawm tlang a, tha kan ti tlang niin a lang a. Hun thu ah leh ngaihdan
thuah te thil danglam awm thei a ni a. Chumi avang chuan vawiinah hian kan
ram rorelna khawl sang atangin keimahni hlawh chungchangah hian India
Constitution in kan hlawh rel tur hian keimahni vek hi min rawn empower a
ni si a. Midangin min relsak dawn si lo va, inthlahrung taka mahni leh mahni
kan inrel a ngai si a. Mipuite ngaihtuah chung rengin kan pawm tlan thu leh
tha kan tih thu te kan sawi thei kha a lawmawm ka ti a.

Hemi mai ni lovin kan GPC chungchangah pawh, tunhma atanga GPC
rorel hi lo kaltlangpui thin tawh dan te vawng nung chhoin helai hmunah
member zahawm tak tak te pawhin han chhawm nun kha kan duh tlang niin
ka hria a. Chung avang pawh chuan lawmthu ka sawi duh a. Chu mai ni lovin,
kan Chief Minister zahawm takin kan sum dinhmun atangin member te
mamawhnate, harsatnate min hriatpuiin arrangement kan lo siam thei ang e a
han ti leh zel mai thei te pawh hi lawmthu ka han sawi duh a. Hei hian kan
lungrualna te pawh a thlen turah ka ngai a. Kan ram hmasawnna tura Pa nih

tling Chief Minister kan nei hi a ropui ka ti a. Kan Council of Ministers
pawhin GPC rorelnate zahin kaltlangpui an an ti te hi lawmthu ka han sawi
duh bawk a ni.

Pu Speaker, a tlangpuia kan han sawi ang deuhin member 9 sawi
zingah hemi duh lo tawp kan awm lem lo niin a hriat a. Chumi avang chuan
he House zahawm tak hian vawiina kan Bill hrang hrang The Mizoram
Salaries, Allowances and Pension of Member of Legislative Assembly
Amendment Bill 2019, The Mizoram Salaries and Allowances of the Speaker
and Deputy Speaker Amendment Bill 2019, The Mizoram Salaries and
Allowances of the Ministers Amendment Bill 2019, The Mizoram Salaries
and Allowances of Government Chief Whip and The Deputy Chief Whip
Amendment Bill 2019 te hi he House zahawm tak hian min pawmpui turin ka
rawn dil e.

SPEAKER: Aw le, Minister zahawm takin a rawn wind up a. Pass a
rawn dil nghal a. Kan buk ang a.

1. The Mizoram Salaries, Allowances and Pension of Member of the
Legislative Assembly Amendment Bill 2019.

2. The Mizoram Salaries and Allowances of the Ministers Amendment
Bill 2019.

3. The Mizoram Salaries and Allowances of the Speaker and Deputy
Speaker Amendment Bill 2019.

4. The Mizoram Salaries and Allowances of the Government Chief Whip

and the Deputy Chief Whip Amendment Bill 2019 te chu House pass
pui turin a rawn dil ta a. Pass rem ti apiangin ‘Remti’ ti rawh u le.
(MEMBERS: Remti) Remti lo kan awm chuan ‘Remti lo’ ti ula. Kan
aw a zam deuh a ang hle mai.

1. The Mizoram Salaries, Allowances and Pension of Member of the
Legislative Assembly Amendment Bill 2019.

2. The Mizoram Salaries and Allowances of the Ministers Amendment
Bill 2019.

3. The Mizoram Salaries and Allowances of the Speaker and Deputy
Speaker Amendment Bill 2019.

4. The Mizoram Salaries and Allowances of the Government Chief Whip
and the Deputy Chief Whip Amendment Bill 2019 te chu House in a pass ta a

ni.
Pu T.J. LALNUTLUANGA : Pu Speaker, ka lawm e.

SPEAKER: Ka han sawi zui duh chu member ten duh lo chuan lak
loh mai tur an tih kha lak vek tur ka ti a ni kei chuan. Nichin khan Pu Duha te
pawh an huaisen thin tehlul nen a zam tlat mai a. Engtizia nge maw ni?
Secretary General in a phal lo a ni a ti mai khan ka hria a. Vawiin hi ka che
sual a ni. Pu C. Lalmuanpuia tih turah Dr. Vanlaltanpuia ka han tih pek kha.

Secretary General, Council ni lovin, Val Upa Council zawk a nih kha.

Thu puan tur ka nei ve a. Tun tum session hi 8" Assembly Legislative
Assembly-a session vawi 4-na a ni a. Business Advisory Committee thu
khawmin a rel angin session hi ni 3 chhung awh turin duan a ni a. Vawiin hi a
ni 3-na a lo ni leh ta a. A tlangpui thu in tun session chhunga kan hnathawh te
hetiang hi a ni:-

1. Obituary: Pu Thankima, former Member of Mizoram Legislative
Assembly chu House ah sunna neih a ni a. Pu Zoramthanga, House Leader in
a chanchin tawi sawina leh sunna thu te a sawi hnuah, a hnuaia memberte
hian Pu Thankima chungchang leh an uithu an sawi bawk a ni.

1. Pu Zodintluanga Ralte, MLA

2. Pu Tawnluia, Deputy Chief Minister

3. Pu Lalduhoma, MLA

Hemi zawhah hian amah sun nan 1 minute ngawi reng a din a ni. Tin,
tun session chhungin House-ah report 9 present a ni.

Pannel of Chairmen ah hian member zahwm tak Pu Vanlalhlana te,
member zahawm tak Pu KT Rokhawa te, member zahawm tak
Dr.Z.R.Thiamsanga leh member zahawm tak Pu C.Lalmuanpuia te an ni.
Zawhna hi Starred Questions 207 a lut a, zawhna admit zat hi 201 ani a, 6
hnawl a ni. List of Business-a dah zat hi 60 a ni a, House-a chhan zat 13 a ni.

House-a chhan hman loh 47 a ni a, department chhan loh hi 5 a awm a ni.

Unstarred question-ah hian zawhna lut 22 a ni a, zawhna admit zat 22 a
ni a, reject a awm lo thung a ni. Starred Question atanga leh zat 133 a awm a,
department chhan loh hi 4 a awm a ni. Tin, paper 17 lai House-ah hian lay a
ni. Government Bill 8 a lut a, a vaiin pass vek a ni. Tin, Official Resolution 1
Dr.K.Beichhua, Minister zahawm takin a nei a, sawiho a ni a, a hnuaia

memberte hian an sawi a ni —

Member zahawm tak Pu Lalduhoma

Member zahawm tak Dr.F.Lalnunmawia
Member zahawm tak Dr.B.D.Chakma

Pu Tawnluia, Deputy Chief Minister zahawm tak
Pu Robert Romawia Royte, Minister of State

A o

Pu Zoramthanga, Chief Minister zahawm takin a sawi bawk a ni.
Official Resolution hi voice hmanga vote laka pawm a ni.

Calling attention Pu Lalduhoma, member zahawm tak chuan Vawk leh
ran dang lak luh khapna sut tur chungchang thu a pu lut a ni.

Kan session ni hnuhnung ber chu tluangtakin kan lo thleng leh ta a, kan
session-a tih tur List of Business kan dah te vawikhatmah buai lovin tluang
takin kan kal thei a. Lak Sabha leh Rajya Sabha te kan hriat tawh thin angin
state dangah te an ri bur bur a, vawiinah pawh kan business hnuhnung ber
pawh hlim takin smiling face nei takin kan zo a, vote lak pawh a hlimawm hle
a ni. Hetiang hi 1 vawng nung zel ang u.

Session chhung zawnga member zawng zawngte thahnemngai taka kan
ram tana in tha leh zung, in rilru leh in ngaihtuahna te hmanga kan thawhhona
hian rah duhawmtak a chhuah ngei zel ka beisei bawk a ni. He session tluang
taka a zawh theihna tura department hrang hranga thawktu te zawng zawng
chungah lawmthu ka sawi a. Tin, venhimna lamah te pawh kan Police
department te chungah pawh lawmthu ka sawi tak meuh meuh a ni.

A bik takin Parliamentary Affairs Department-te leh kan Assembly
Secretariat-te thawhrimna leh thawhhona tha tak avangin lawmthu ka sawi1 tak
meuh meuh a. Kan session hun hi a tawi si a, zawhna a lut tam angreng bawk

si a, an rim em em mai a. Business-ah dah vek theih a nih loh avangin

Unstarred Question-ah leh vek a ngai bawk si a, chuvangin kan thawktute
pawh hi tlaivar thaka beiin tukin zing pawh khan tlaivarin zing dar li (4) ah in
an thleng thei tawk a ni. Chutiang khawp chuan an thawkrim a, an chungah
kan lawm em em a ni. Hei hi ka sawi lang ve hrim hrim duh a ni. Hun lo kal
zel tur atan duhsakna ka hlan che u a, Krismas leh Kumthar hlim taka hmang
turin duhsakna ka hlan bawk che u a ni. Tunah chuan kan tih tur kan lo zo

ta a.

The House is adjourned sine die.



